
POSUĐENA KOLUMNA

Vize da - vize ne - vize da
Bio je deveti mjesec godine 2000.-e kada je sud u Beo-

gradu osudio, u odsustvu, 20 svjetskih lidera na 20 
godina zatvora...

Sud ih je osudio kao ratne zločince radi NATO napada na 
Srbiju godinu dana ranije. Na spisku osuđenih ratnih zločina-
ca je bio i prvi čovjek spoljne politike Evropske unije Havier 
Solana.

Solana je nedavno posjetio Beograd i osobno donio do-
bre vijesti – građani Crne Gore, Makedonije i Srbije će po svoj 
prilici od 1. januara slijedeće godine putovati u Evropsku uni-
ju bez viza. Odluka je objavljena 15 jula, dan nakon posjete 
Solane i da bi važila još uvijek je mora verificirati 27 država 
EU. Vijest je, naravno, vrlo dobro primljena u svim trima dr-
žavama. Potpredsjednik Evropske komisije, Jacques Barrot, je 
odluku nazvao “historijskom”. 

“Visa free” sistem će u kratkom vremenu donijeti više 
“proevropskog” optimizma u svim državama. Dugoročno, 
ona bi trebala doprinijeti većem otvaranju, boljoj komunikaciji 
između Crne Gore, Makedonije i Srbije s jedne i EU sa druge 
strane. Odlluka će vjerojatno i olakšati proces pridruživanja 
ovih zemalja evropskim integracijama. Konačno, ko god ubu-
duće i pokuša da povuče neki politički potez čija posljedica 
može biti ukidanje bezviznog režima, moraće dvostruko bolje 
razmisliti. Zato ima dosta razloga za tvrdnju da je bezvizni 
režim za građane ove tri zemlje i za EU dobra odluka.

Problem, međutim, nije u tome ko je dobio bezvizni re-
žim, nego ko nije. Većina građana u BiH ima vrlo negativan 
odnos prema ovoj odluci i to ne zato što odluka važi za Crnu 
Goru, Makedoniju i Srbiju nego zato što ne važi za BiH. Ra-
zlog je jednostavan - svi građani BiH koji su Hrvati po nacio-
nalnosti već imaju hrvatske putovnice i putuju bez viza godi-
nama. Građani BiH koji su Srbi po nacionalnosti će to pravo, 
sa putovnicama Srbije, iskoristiti sada. Jedini koji neće ni ubu-
duće slobodno putovati su - Bošnjaci.. Tako je BiH ponovo 
etnički podijeljenja, EU je ovom odlukom te etničke podjele 
pojačala iako joj je proklamovana politika sasvim suprotna. 
Ovo nije prvi put da su Bošnjaci (čija je velika većina oduvijek 
bila proevropski orijentirana) gurnuti u ruke ekstremista. Prvi 
primjer je odluka Vijeća sigurnosti UN 1992-e godine da za-
brani uvoz oružja u BiH čime je Srbija dobila strahovitu pred-
nost jer je imala po snazi četvrtu vojsku u Evropi, a BiH je 
bila ostavljena da se brani nenaoružana. Drugi primjer je bilo 
napuštanje vojske iz zaštićenih zona UN-a u BiH nakon čega 
je slijedio genocid nad Bošnjacima u Srebrenici. Primjera ima.

Kosovo i BiH “će biti uključeni u bezvizni režim” - kaže 
Solana - “čim te zemlje ispune kriterije za punu kontrolu gra-
nice i kad počnu izdavati biometričke pasoše.” Ironično ili ne, 
BiH je istog dana kad je odluka donesena počela izdavati ta-
kve putovnice. Puna kontrola granica i ostala sigurnosna pita-
nja vezana za to su sasvim sigurno snažni argumenti te su EU 
i Xavier Solana u pravu. Oni kažu da lideri tih zemalja nose 
odgovornost za neuspjeh pune sigurnosne kontrole granica. 
Ali, da li je to baš tako jednostavno?

Nije. Odgovornost za nedovoljnu kontrolu na granicama 
zajednički dijele lokalni političari, EU i – Srbija. Beograd radi 
sve što je moguće da onemogući funkcioniranje Kosova sa po-
litičkog, ekonomskog i sigurnosnog stajališta. Granica prema 
Srbiji je porozna tačno onoliko koliko to želi Beograd. Ulogu 
policijskih i vojnih snaga na Kosovu u čuvanju kosovskih gra-
nica da i ne pominjem. Identičan je slučaj sa BiH. Visoki pred-
stavnik postoji u Sarajevu već 15 godina i promašaj da se od 
BiH napravi funkcionalna država nije samo promašaj lokalnih 
političara nego i visokog predstavnika, odnosno EU. Među 
članicama EU nema dogovora o njegovim ovlašćenjima, nema 
dogovora šta treba poduzimati pa je otuda visoki predstav-
nik često u poziciji da zna šta hoće ali to ne može sprovesti. 
Logično, njegova je snaga slabija i baš to omogućava liderima 
Republike Srpske da blokiraju svaku moguću odluku koja bi 
državu činila funkcionalnijom, pa se to odnosi i na kontrolu 
granica i na sigurnost u državi. Oni bi radije granicu između 
entiteta nego li granicu između država. Takvo je ponašanje 
snažno podržano, financijski i politički u – Srbiji. Tako ispa-
da da oni koji rade na tome da BiH nema punu kontrolu nad 
svojim granicama (Srbija) bivaju nagrađeni od onih koji su 
dijelom odgovorni što adekvatne kontrole BiH granica nema 
(Evropska unija). Oni koji dijele odgovornost mogu putovati a 
oni koji su žrtve takvog ponašanja ne mogu!

EU je još jednom pokazala kako njene razne institucije 
imaju različite kriterije za različite države. EU insistira da se 
Slovenija i Hrvatska dogovore oko granica prije nego li Hr-
vatska postane članicom EU ali taj kriterij nije važio za Slo-
veniju; Srbiji je bilo dozvoljeno da neke vojne dokumente u 
vezi sa vojnim operacijama u BiH proglasi državnom tajnom 
te da ih ne dostavi sudu za ratne zločine, ali to isto ne važi 
za Hrvatsku i “vojne dnevnike” iz akcije “Oluja”; Hrvatska je 
morala izručiti sve optužene ratne zločince prije nego li je po-
čela pregovore, ali Srbija nije; Hrvatska je morala odustati od 
“specijalnih” odnosa sa bosanskohercegovačkim Hrvatima, 
ali Srbija još nije prisiljena da odustane od “specijalnih” veza 

Poštovani čitaoci, redakcija Europa Magazina će rado objaviti i Vaš tekst, ako nam ga pošaljete 
na e-mail adresu redakcija@europamagazine.info. Ne zaboravite - ovo je i Vaša novina!

za bosanskohercegovačkim Srbima. I tako u nedogled.

Sve su to razlozi što je odluka o izostavljanju BiH sa spi-
ska za bezvizni režim viđena u BiH kao jednostrana i što su to 
izostavljanje osudile desetine raznih organizacija i stranaka u 
Evropi. To veliko razočarenje u BiH je vidljivo i u porukama 
koje redakcija dobija na svojoj Internet stranici, od kojih neke 
kažu: “BiH bi sada trebala da objavi bezvizni režim sa zemlja-
ma koje su prema nama prijateljske… “Gospodine Solana, ja 
više nisam građanin Evrope i od danas sam samo musliman.” 
“Bravo za EVROPU!!!! Prvo nam naprave državu kojoj su sve-
zane ruke, a onda priča o efikasnosti. Šta smo mogli i očekiva-
ti od te iste Evrope koja je četiri godine gledala kako nas ubija-
ju?” “Danas je kršćanska Evropa otvorila karte. Muslimanima 
je Brisel ugasio zeleno svjetlo za bezvizni režim. Izgleda da su 
evropski “elektičari” pobrkali dugmad za bezvizne režime, pa 
su “slučajno” prtisnuli dugme za islamofobiju.”

“Geto za muslimane” je kreiran, kaže bh. ministar spolj-
nih poslova. Cijena te odluke će doći i niko ne bi trebao biti 
iznenađen što će ona voditi daljoj radikalizaciji u BiH. Xavier 
Solana nema razloga da brine za odluku beogradskog suda sa 
početka priče, ona je ionako bila neozbiljna i u vremenu kad 
je donesena. On je danas rado viđen gost u Srbiji koja ga je 
proglašavala ratnim zločincem. On također nema razloga da 
se brine ni za cijenu koja će biti plaćena ovakvom odlukom 
jer, jednostavno, odlazi u penziju.

Ali ko će platiti cijenu?

Nenad Pejić (RFE/RL)

Nakon tematske sjednice Vijeća ministara održane 21. 
jula, premijer Nikola Špirić izjavio je kako je uvjeren 

da će BiH do 31. septembra (koji ima 30 dana op.a.) učiniti 
sve da ispuni uslove iz Mape puta, kako bi napokon došlo do 
liberalizacije viznog režima.

Ukoliko BiH do 31. (Špirićevog) septembra ispuni uslo-
ve za liberalizaciju, u to će ulaziti samo pasoši izdati prema 
biometrijskoj metodi koji su se počeli izdavati ovih dana, te 
biometrijski pasoši sa novim dizajnom koji bi se trebali početi 
izdavati od 15. oktobra. Ranije izdati pasoši će važiti, ali se s 
njima neće putovati bez viza.

Na sjednici je, kazao je Špirić, govoreno i o polugodiš-
njem pregledu aktivnosti, te je iznio ne baš ohrabrujuće re-
zultate: od 16 uslova koji se tiču slobodnog kretanja roba, BiH 
je ispunila tek jedan, a kad su u pitanju zakoni, od 36 ih je 
ispunjeno tek 14, šest ih je na usvajanju, a pet u završnoj fazi.

Špirić je kao uspješno istakao 
carine i poreze gdje je od 16 pla-
niranih ispunjeno 11 uslova, od 13 
uslova vezanih za vize i granične 
kontrole ispunjeno ih je devet, a 
od 14 planiranih novih instituci-
ja, osnovano ih je sedam. Špirić 
je kazao kako će sva ministarstva 
u čijoj je nadležnosti ispunjenje 
pojedinih uslova napraviti svoje 
akcione planove, kako bi se ispu-
nio ambiciozni plan da se do kraja 
septembra ispune potrebni uslovi 
kako bi građani BiH mogli u ze-
mlje Schengena bez viza. Ukoliko 
do tada ne bude ništa urađeno, 
upozorio je Špirić, BiH bi sljedeću 
kontrolu Evropske komisije mo-
gla dočekati tek u januaru i febru-
aru.

“To bi nas uvelo u 2011. go-
dinu kad je u pitanju liberalizacija 
viznog režima”, kazao je.

I pored toga što je plan da se uslovi, koji nisu mogli biti 
ispunjeni praktično od 2003. godine, ispune za dva naredna 
mjeseca, Špirić kaže da nema razloga da se odustane od go-
dišnjih odmora.

“Može se otići na godišnji odmor i opet da se sve stigne, 
a može se ne otići i da se opet ne stigne”, ‘pojasnio’ je Špirić.

Premijer je takođe podsjetio da će procedura izdavanja 
pasoša biti dosta jednostavnija, te da građani neće morati do-
stavljati uvjerenje o državljanstvu i rodni list, a na licu mje-
sta će se fotografisati, dati otisak prsta i potpisati. Cijena bio-
metrijskih pasoša još nije određena, ali se pretpostavlja da će 
nove isprave koštati oko 40 KM.

Biometrijski pasoš je dokument koji sadrži elemente za-
štite od falsifikovanja i elektronski čip pomoću kojeg je mo-
guća provjera identiteta na osnovu fizioloških karakteristika 

osoba koje su podvrgnute nekoj 
kontroli. 

Pritom se koriste jedinstvene 
karakteristike provjeravane osobe 
i upoređuju sa bazom podataka. 
Najčešće se koriste biometrijski 
otisci prsta, geometrija šake i lica, 
skeniranje mrežnjača ili dužice 
oka. Te karakteristike se razliku-
ju kod ljudi, a pošto su sastavni 
dio čovjekovog tijela, ne mogu se 
ukrasti niti zloupotrijebiti na neki 
drugi način. Biometrijski pasoš će 
sadržati identifikacioni čip s po-
dacima o svom vlasniku. Čip je 
fizički ugrađen u pasoš i zaštićen 
od neautoriziranog pristupa i zlo-
upotreba.

Korištenje elektronskog čipa 
sa fiziološkim karakteristikama 
osoba je jedini način da se spriječi 
krađa ili zloupotreba identiteta.

NIKOLA ŠPIRIĆ

“Uslovi za bezvizni režim do 
31. septembra”

Premijer Nikola Špirić sa novim pasošem

bosna i hercegovina
BIHAĆ

Najteža bitka generala Dudakovića
Prošlog mjeseca nekoliko televizija u Republici Srpskoj, a onda i u Federaciji BiH, objavilo je ratne snimke 
napravljene u Bosanskoj Krajini, na Izačiću. Na snimcima se vide zarobljenici, nekoliko ubijenih i komandant 
Petog korpusa Atif Dudaković koji oštrim glasom zapovijeda: “Strijeljajte na licu mjesta!” Objavljeni snimci 
pokrenuli su mnoga pitanja u javnosti na koja smo potražili odgovore među ključnim akterima rata Petog 
korpusa Armije BiH i vojske Fikreta Abdića: da li su i vojnici Petog korpusa činili zločine? 

Prošlog mjeseca nekoliko televizija u Republici Srp-
skoj, a onda i u Federaciji BiH, objavilo je ratne snim-

ke napravljene u Bosanskoj Krajini, na Izačiću. Na snimcima 
se vide zarobljenici, nekoliko ubijenih i komandant Petog kor-
pusa Atif Dudaković koji oštrim glasom zapovijeda: “Strije-
ljajte na licu mjesta!”

Snimci su napravljeni po završetku operacije Tigar - slo-
boda ‘94. koju su pripadnici Petog korpusa izveli protiv pri-
padnika Autonomne pokrajine Zapadna Bosna. U toj akciji 
Peti korpus je zarobio velike količine oružja i municije zahva-
ljujući čemu su u nastavku rata uspjeli slomiti autonomiju Fi-
kreta Abdića, a onda i krenuti u oslobodilačke pohode oslo-
bađajući kote, brda pa i gradove, zaustavivši se u Sanskom 
Mostu nakon čega su ubrzo počeli i mirovni pregovori u 
Daytonu. Ova operacija je po tvrdnja-
ma generala Dudakovića i nekadaš-
njih komandanata iz Petog korpusa 
promijenila tok rata u BiH.

Objavljeni snimci pokrenuli su 
mnoga pitanja u javnosti i mi donosi-
mo odgovore na pitanja: zašto je bila 
potrebna ova operacija? Da li je ona 
jedna od najbolje osmišljenih i reali-
ziranih operacija u proteklom ratu? 
Šta je, zaista, značila za nastavak rata 
u BiH, ali i da li su pripadnici Petog 
korpusa činili zločine?

Orlovo gnijezdo 

Kada je 29. septembra 1993. Fi-
kret Abdić proglasio Autonomnu po-
krajinu Zapadna Bosna, za mnoge je 
to u ostatku Krajine bilo iznenađenje. 
“Mislim da je Fikret Abdić nasjeo i na 
neke prijedloge međunarodne zajed-
nice. No, proglašena je autonomija”, 
reći će danas Atif Dudaković. Organi 
u tadašnjem okrugu Bihać su ostali 
lojalni državi BiH, a dio ljudstva Petog korpusa (uglavnom iz 
Velike Kladuše) prišao je Autonomiji i jednostavno su bloki-
rali dio teritorije za koju su smatrali da pripada njima.

Bihaćki okrug i borci Petog korpusa su se našli u total-
nom okruženju. Pomoć iz Sarajeva je slabo ili nikako dolazila, 
bilo je sve manje municije, a hrane nije bilo ni za građane ni 
za vojnike. Moral ljudi je opadao. Svjedoci tog vremena se sje-
ćaju događaja kad su u noći slušali zvuk helikoptera koji je 
budio nadu: dolazila je hrana i municija. Međutim, malo ko 
je znao da je Atif Dudaković u to vrijeme koristio svoje dobre 

veze s određenim komandantima francuskog bataljona koji su 
na njegove molbe dizali letjelice koje su kružile nad Bihaćem 
kako bi podigao moral kod ljudi.

Pripadnici vojno-policijskih snaga iz Autonomije su po-
kušavali zauzeti Cazin, no Peti korpus je uzvratio i Cazin je 
oslobođen. Nakon toga je iz Sarajeva stigla jedna delegacija u 
kojoj je bio i Armin Pohara, ali Abdić je odbijao da pregovara 
siguran u svoju vojničku i političku prednost. Znao je da ga 
podržavaju i Beograd i Zagreb, a i imao je otvoren trgovač-
ki koridor. U vrijeme kad su u Kladuši jeli banane, u Bihaću 
je nedostajalo ulja, šećera, brašna... “Abdić je ljudima nudio 
nadu, spas”, priča Dudaković sjećajući se kako je tada inten-
zivno počeo razmišljati da ubaci nekoga u štab Fikreta Abdi-
ća, ali su svi ti pokušaji propadali.

Hamdija Abdić je, povlačeći se 
s linije sa svojom četom na odmor, 
prolazio kroz Tržačke Raštele, koje 
su bile mjesto šverca gdje su se oku-
pljali šverceri iz cijele Krajine, Bihaća, 
Cazina, itd. On je sa svojim ljudima 
razoružao policiju, oteo švercerima 
robu i podijelio je sa svojim borcima. 
Komandant brigade Karabegović je 
nakon toga zatražio da se Hamdija 
Abdić udalji iz vojske, ili bar da ne 
bude u njegovoj jedinici. Čuvši za taj 
događaj, Atif Dudaković dobija ideju 
da to sve iskoristi. Narednih mjesec-
dva Abdić je imao određene reperku-
sije od legalnih organa vlasti, vojnih 
i policijskih, sklonjen je iz vojske, bio 
je pod prismotrom. “Kao takav bio je 
dobro došao protivničkoj strani jer 
se razišao sa mnom i ne zna šta će”, 
priča Dudaković o početku osmišlja-
vanja ove vojne operacije. Priznaje da 
mu je ideju dala knjiga Orlovo gnijez-
do u kojoj je na sličan način angažiran 
jedan njemački oficir koji je dobio za-

datak da se ubaci u Englesku i likvidira Winstona Churchilla.

Napad bez municije 

Nakon dugih razgovora i priprema s Dudakovićem, 
Hamdija Abdić je stupio u kontakt sa svojim bratom koji je 
bio u Autonomiji. Jedan od savjeta koje je dobio od Dudakovi-
ća bio je da ne pristane na njegovu likvidaciju, jer “bojao sam 
se da bi tada provalili. Saračević je stari bezbjednjak”, objaš-
njava Dudaković. Hamdijin brat je tajno došao u Bihać. Tu 

Atif Dudaković:  
“Meni je Alija izdao samo jedno 
naređenje: ‘Spasi narod’”

noć kiša je padala. Uspostavili su kontakt. Tako je počelo. U 
to vrijeme u Petom korpusu skoro da nije bilo municije. Du-
daković naređuje napad na Pećigrad i zauzimaju skoro pola 
grada, no tada Dudaković nudi pregovore i u Ličko Petrovo 
Selo dolazi Irfan Saračević. “Pitao sam šta mu je? Brat, sestra 
i majka su mu u Bihaću”, priča Dudaković. Nakon toga je us-
postavljeno primirje.

“Za to vrijeme ja grčevito nabavljam municiju preko 
unproforaca, stranaca, i razmišljam šta dalje. Saračevićeva 
sestra je udata za Srbina. Skontam, mora biti uhapšena, i ja 
je preko državne bezbjednosti, pod 
motom da surađuje s neprijateljem, 
uhapsim. On je poslao poruku s pita-
njem, da li se može osloboditi njegova 
sestra. Primirje je između nas, ali ja že-
lim doći do Fikreta Abdića. Samo mi je 
da narod ne gine. Meni je Alija izdao 
samo jedno naređenje: ‘Spasi narod’. 
U međuvremenu traju kontakti sa Sa-
račevićem. Njegova sestra je puštena 
iz pritvora. Hamdo od njega dobija 
zadatak da obezbijedi bijeg njegovoj 
sestri iz Bihaća. Organizaciju bijega 
vrše Hamdo i Mehura. Kad je kamion 
dovezao municiju, sestra i njen muž 
‘tajno’ ulaze u kamion i bježe iz Biha-
ća. Hamdo im omogućio”, priča Duda-
ković kako je tekla operacija Tigar.

Kad je uspio steći povjerenje Fi-
kreta Abdića, onda je Hamdo Abdić 
ušao s njim u dogovore oko organiza-
cije i podizanja pobune u Bihaću kako 
bi konačno porazili Peti korpus. U tu svrhu Fikret Abdić je 
Hamdiji Abdiću davao kamione pune oružja, hranu i ostalo 
što je u tom trenutku najviše bilo potrebno. Kamioni su od-
mah upućivani na linije, a onda bi borci dozivali jedni druge: 
“Dođite, posl’o nam babo poklone.” Nerijetko je to oružje ko-
rišteno i na linijama koje su bile uspostavljene prema Auto-
nomiji.

Nakon što je Dudaković zatražio, Abdić pristaje da se 
vide 17. februara 1994. Tada je Abdić od Dudakovića zahti-
jevao da preda Peti korpus i pređe na njegovu stranu. Du-
daković kaže: “Ja sam mu nudio da prevarimo na određen 
način Zagreb, Beograd i Sarajevo. Moj je prijedlog bio da ga 
fiktivno napadam, da budemo fundamentalisti, ovo, ono, do 
određenog momenta kad osjetim da smo toliko snažni da pro-
dremo prema Slunju i završimo priču sa Srpskom Krajinom. 
Međutim, on nije prihvatio. Razgovor je trajao ujutro od šest 

do osam i petnaest.”

Snage mira 

Ujutro, sedmog jula, Bihać su počele potresati snažne de-
tonacije. Čula se i rafalna pucnjava. S nekoliko mjesta u gradu 
se podizao gust dim. Građani su zamoljeni da ne napuštaju 
stanove. Preko Radio Bihaća saopćeno je da su u grad upali 
teroristi i da se vode ulične borbe, a nakon toga je nestalo si-
gnala Radio Bihaća i mogao se čuti samo Radio Velkaton koji 
se emitirao iz Autonomije i koji je javljao o napretku “njiho-

vih” snaga.
U to vrijeme Hamdija Abdić je bio 

na Izačiću s prerušenim pripadnicima 
Petog korpusa kojima je dao naziv 
“Snage mira”. Abdić je bio ubijeđen 
da su to njegove snage i nije štedio: 
poslao im je 1.200 pušaka, snajpera 
i teških mitraljeza, 200.000 metaka, 
200 komada protivoklopnih borbenih 
kompleta, 20 motorola, nekoliko mi-
nobacača, 200 novih uniformi, četiri 
teretna vozila i šest tona hrane. Da bi 
se “opravdalo” trošenje municije, na 
Izačiću je tutnjalo. U jeku borbi je na-
stradala i vikendica Senada Šarganovi-
ća, pripadnika Petog korpusa. Srpski 
i hrvatski mediji su izvještavali o Du-
dakovićevoj predaji i slomu Petog kor-
pusa. Alija Izetbegović je taj prvi dan 
operacije zvao Dudakovića šest puta! 
Nije mu se javljao. Sve više se govorilo 
o slomu Petog korpusa koji je u to vri-

jeme ratovao s tri paradržave: Martićevom Republikom Srp-
skom Krajinom, Autonomnom Pokrajinom Fikreta Abdića i 
Karadžićevom Srpskom Republikom. Svi oni su materijalno i 
logistički podržavali akciju Sloboda ‘94. kako je Abdić nazvao 
ovu akciju konačnog obračuna s Petim korpusom. Borci na li-
nijama počeli su osjećati paniku i napuštati položaje kako bi 
se vratili kućama i vidjeli šta im je s porodicom.

Tada je Dudaković odlučio da završi akciju Tigar - Slobo-
da ‘94. koja je trajala 63 sata i od početka do kraja bila u njego-
voj režiji: detonacije su proizvođene manevarskom municijom 
i aktiviranjem zaostalih srpskih granata kalibra 203 mm. Poli-
cija je imala zadatak da taj dan pali gume po Bihaću. Radio Bi-
hać je prestao emitirati program na Dudakovićevo naređenje, 
a Velkaton, kao i srpski i hrvatski mediji, čitali su saopćenja 
koja im je Dudaković pisao, a da to nisu ni u snu pomislili. 
Izačić je gađan s položaja Petog korpusa rasprskavajućom 

AP Zapadna Bosna 1994.

415 Lynn Katie Ct. 
Lawrenceville, GA 30045

municijom. Dudaković je tada prevario i Zagreb i Be-
ograd i Sarajevo, a najveći gubitnik bio je Fikret Abdić. 
Francuski Le Monde je operaciju Tigar - sloboda ‘94. 
proglasio jednom od tri najuspješnije vojne operacije u 
historiji.

Neposredno pred završetak operacije na Izačić do-
lazi delegacija iz Velike Kladuše kako bi se uvjerila da 
je Bihać konačno pao. U delegaciji su bili: Rasim Bašić, 
načelnik bezbjednosti u narodnoj odbrani APZB, Mujo 
Behrić, bezbjednjak u štabu Fikreta Abdića, Branko 
Đujić, kapetan Vojske Republike Srpske Krajine, Arif 
Vuković, šef kabineta Fikreta Abdića i Adis Šabić, oficir 
bezbjednosti. Prva trojica su ubijena. Pripadnici Petog 
korpusa tvrde da se to desilo u borbi, a Vuković da su 
ubijeni iako priznaje da to nije lično vidio. Vuković i Ša-
bić su zarobljeni.

na VATIKAN - MEĐUGORJE

Kraj Međugorja?
Sa nacionalističke tačke gledišta, nije bilo od značaja da 

li su prikazanja bila istinita – bitno je bilo da se njima 
moglo politički manipulisati. Prema saopštenju Vatikana iz-
datom u nedjelju, 26. jula 2009, papa Benedikt Šesnaesti rašči-
nio je katoličkog sveštenika Tomislava Vlašića, odgovornog 
za uspostavljanje kulta Bogorodice u hercegovačkom Među-
gorju. To je bilo prvi put da, poslije 28 godina od prvog među-
gorskog prikazanja, Vatikan zvanično reaguje na međugorski 
slučaj. Zašto je Vatikan tako dugo zanemarivao ovo pitanje, 
ima li novi papa neka nova saznanja kada je Međugorje u pi-
tanju, pitali smo Majkla Džonsa, kontroverznog autora dvije 
svjetski poznate knjige o ovoj temi: „Međugorska obmana“ 
(1977) i „Međugorje: neispričana priča“ (1998), obje objavljene 
u Americi.

– Ne, mislim da već najmanje deset godina nije bilo ni-
kakvih novih informacija o Međugorju. Osnovna razlika je 

u papama. Kada sam se 1988. godine sreo sa tadašnjim re-
dovnikom mostarsko-duvanjske dijeceze, biskupom Pavlom 
Zanićem, rekao mi je da se kardinal Racinger, sadašnji papa 
Benedikt Šesnaesti, potpuno slaže sa tim da su takozvana pri-
kazanja u Međugorju prevara dirigovana od strane odmet-
ničkog reda franjevaca u njegovoj dijecezi. Biskup Zanić mi je 
rekao i da je iste dokaze predočio papi Jovanu Pavlu Drugom. 
„I šta je rekao papa?” pitao sam. „Papa nije rekao ništa”, od-
govorio je Zanić. Ovo potvrđuje ono što sam saznao kada sam 
se sretao sa kardinalom Racingerom. Od samog početka je bio 
uvjeren da je Međugorje obmana.

Raščinjavanje je najstroža kazna koju crkva izriče za naj-
teže zločine. Da li papina odluka znači da je Vatikan riješen 
da presječe čitavu međugorsku priču ili samo da kazni jednog 
od njenih vinovnika, jednog velikog franjevačkog biznisme-
na?

Crkva sv. Jakova u centru Međugorja

Smatram da je ovo prvi korak u borbi Vatikana da Me-

đugorju vrati zvaničan status koji mu pripada. Svi koji su 
upoznati sa pričom znaju da su prikazanja bila djelo dva fra-
njevačka sveštenika: Tomislava Vlašića i Joze Zovka. Svjetski 
pokreti koji donose prihode vrijedne na milione dolara godiš-
nje nisu djelo djece.

Šta očekujete da će se dalje desiti?

Kad izađe na vidjelo istinita priča, biskupi širom svijeta 
će početi da proganjaju „vidovnjake” iz svojih dijeceza. Ovo 
se već desilo u dijecezi Džolijet kraj Čikaga. Ivan Dragićević 
ne može više da se pojavljuje u parohijama i da guli kožu la-
kovernim katolicima.

A kako očekujete da će reagovati hrvatska biskupija?

Hrvatski biskupi će uglavnom reći da nalazi o Vlašiću 
potvrđuju njihovu presudu o „nestalnoj natprirodnosti” koju 
su izrekli 1990. godine. Biskup Ratko Perić će reći da rašči-
njavanje oca Vlašića potvrđuje ono što su on i pokojni biskup 
Pavle Zanić neprestano govorili. Međugorje je bio izum ot-
padničkih i pobunjeničkih grupa franjevačkih sveštenika koje 
su se bogatile od ove prevare po cijenu jedinstva crkve i do-
brih odnosa sa pravoslavcima.

U slučaju Međugorja došlo je do zloupotrebe psihološ-
kog i duhovnog stanja ljudi koji su imali probleme, kojima je 
bilo lako manipulisati. Riječ je i o ogromnom novcu koji se 
slivao u kase mnogih uključenih u rabotu lažnih prikazanja. 
Mnogo je vjernika koji su čak crkvi testamentom zavješta-
li svoja naslijeđa, lišavajući istih svoje potomke. Kako će se 

ovaj problem riješiti?

Ako govorite o poklonima datim buntovnim franjevci-
ma iz Čapljine, Širokog Brijega, Međugorja itd., oni se nala-
ze kod franjevaca kojima je povjerena uprava crkvom i mogu 
da dođu u posjed mostarskog biskupa. Drugo je pitanje da li 
se ta sredstva mogu vratiti ljudima koji su ih dali u zabludi. 
Međutim, ovdje se ne radi o crkvenom zakonu. Radi se o pri-
mjeni zakona od strane policije. Kada je biskup Perić otišao u 
Čapljinu da razgovara sa buntovnim sveštenicima, bio je fizič-
ki napadnut. Ni Vatikan, ni biskup nemaju policijsku moć da 
sprovedu zakon.

Šta ćemo sa Međugorjem?

Sve što možemo je da nastavimo da ukazujemo na isti-
nu. Nadam se da će priznanje istine o Međugorju na najvišem 
nivou Katoličke crkve voditi pomirenju, posebno između ka-
tolika i pravoslavaca na Balkanu, i zacjeljivanju rana nastalih 
uslijed ove prevare.

Ono što ste tvrdili prije 20 godina i dokazali u svojoj 
knjizi „Međugorska obmana” dobilo je potvrdu i sa najvišeg 
mjesta – Svete stolice. Kako se osjećate zbog toga?

Vjerujem da je istina velika i da će nadvladati. Međutim, 
u međuvremenu je 28 godina pasivnosti Rima omogućilo da 
laž uhvati korijena u parohijama širom Amerike (i Evrope). 
Iskorenjivanje te greške nakon toliko godina nehata biće težak 
zadatak.

HRVATSKA - BOSNA I HERCEGOVINA

Zločince više neće štititi dvojno 
državljanstvo

Zločinci i kriminalci i iz BiH i Hrvatske se više neće 
moći skrivati od zakona pozivajući se na dvojna dr-

žavljanstva, ukoliko bude realizovana inicijativa koju je po-
krenula Vlada Hrvatske o izmjeni Sporazuma sa BiH o me-
đusobnom izvršavanju sudskih odluka o krivičnim djelima.

Ivan Šimonović, ministar pravosuđa Hrvatske, rekao je 
da pojedini osuđenici izbjegavaju izvršenje pravosnažnih pre-
suda izrečenih u jednoj državi tako što prelaze u drugu ze-
mlju, a zbog dvostrukog državljanstva se ne izručuju.

On je podsjetio da aktuelni sporazum daje mogućnost da 
kazna izrečena u jednoj državi bude izvršavana u drugoj, ali 
da je u praksi neprovediva, jer se traži saglasnost osuđenog.

“Predviđenim promjenama to se više ne bi tražilo, jer bi 
bila izbjegnuta nekažnjivost i zloupotreba dvostrukog držav-
ljanstva”, dodao je Šimonović.

Ministar pravde BiH Bariša Čolak  je potvrdio da će već 
na narednoj sjednici Vijeća ministara BiH biti razmatrano za-
ključivanje ovih sporazuma, dodavši da su sve izmjene sa Hr-
vatskom u potpunosti dogovorene.

“Osuđenici neće moći, kao do sada, odlučivati o tome 
hoće li ići u zatvor ili ne. Ako je presuda pravomoćna, kazna, 
prema sporazumu, mora biti izdržana. Bez obzira na to gdje 
se osuđenik nalazi, u BiH ili Hrvatskoj, ići će na odsluženje 
kazne”, rekao je Čolak. 

Sporazum o pravnoj pomoći, koji nije mijenjan od kraja 
rata naovamo, trebao bi označiti kraj prebjezima osuđenih 
osoba iz jedne zemlje u drugu, kako bi, zahvaljujući dvojnom 
državljanstvu, izbjegli izdržavanje kazne.

Kako prema postojećim zakonima Bosna i Hercegovina 
ne izručuje svoje državljane, jednako kao ni Hrvatska kojoj 
to ne dozvoljava Ustav, važeći sporazum zahtijevao je sagla-
snost osuđenog da kaznu izrečenu u jednoj izdržava u drugoj 
zemlji. Promjenama sporazuma ta saglasnost više neće trebati. 

Identičan ugovor zaključen je i sa Srbijom, a oba bi u Par-
lamentu BiH trebala biti ratificirana najduže za tri mjeseca.

Glavaš, Šimić i Jelavić ipak će u zatvor

Slučaj Branimira Glavaša, osuđenog ratnog zločinca iz 
Hrvatske koji je utočište našao u BiH, posljednji je u nizu dra-
stičnih primjera izbjegavanja kazne zahvaljujući dvojnim dr-

žavljanstvima.

“Najtraženiji” 
bh. državljanin koji 
se skriva u Hrvat-
skoj je Ante Jelavić, 
bivši član Predsjed-
ništva BiH, koji, 
nakon što je osuđen 
na 10 godina zatvo-
ra zbog kriminala 
u Hercegovačkoj 
banci, slobodno šeta 
zagrebačkim i split-
skim ulicama.

Utočište u Hr-
vatskoj su našli i 
Ivan Bender, bivši 
direktor Zavoda 
PIO/MIO i visoki 
funkcioner HDZ 

BiH, Ivan Andabak general HVO-a, inače jedan od osumnji-
čenih za atentat na zamjenika federalnog ministra unutrašnjih 
poslova Jozu Leutara, Ivan Azinović i general Ivan Medić, 
radnici Ministarstva odbrane FBiH, koji su osumnjičeni u slu-
čaju “Hercegovačka banka”, Boško - Boko Previšić, upravnik 
logora “Gabela”, Romeo Blažević, osuđen za ratne zločine u 
Mostaru i drugi.

S druge strane, u BiH su pored pomenutog Glavaša spas 
od zakona našli riječki hirurg Ognjen Šimić, kojem je pred 
Županijskim sudom u Rijeci izrečena kazna od devet godina 
zatvora zbog primanja mita, Blaž Petrović, kontroverzni pre-
duzetnik, optužen da je fiktivnim pravnim poslovima priba-
vio blizu 10 miliona kuna, Željko Vrbat, pljačkaš Trgovačkog 
centra “Getro” u Sesvetama, kao i tajkun Jozo Ćurković, za 
kojim je MUP Hrvatske raspisao potjernicu zbog malverzacija 
u fabrici “Salonit”.

Ante Jelavić (lijevo) se od bh. zatvora “krije” u Hrvatskoj, dok se Branimir Glavaš (desno) od 
hrvatskog pravosuđa “krije” u BiH.

“Ne podržavam 
većinu Mesićevih poteza”

Thompsona 
podržavam 
u njegovim 
domoljubnim 

stavovima i u onome 
što je učinio za 
obranu Hrvatske 
u Domovinskom 
ratu. U današnjim 
njegovim stavovima 
domoljublje se 
ističe kao pozitivna 
vrijednost jednaka 
vrijednostima 
domoljublja svih 
europskih naroda i 
onih izvan 
Europe.

“

”

ANDRIJA 
HEBRANG, 
kandidat HDZ-a 
za predsjednika 
Hrvatske:

Analitičari u regionu su podijeljeni oko toga da li bi 
Andrija Hebrang, predstavnik tvrde struje HDZ-a, 

mogao značajno promijeniti odnose u Hrvatskoj i sa prvim 
susjedima BiH i Srbijom ako bude izabran za predsjednika na 
izborima krajem ove ili početkom naredne godine.

Dok jedni smatraju da se Hrvatska odmakla od mračnog 
perioda devedesetih i da bi Hebrangova djela bila drugačija 
od predizborne retorike, drugi upozoravaju da radikalno i 
tvrdo glasačko tijelo HDZ-a, koje je Hebrangov prirodni save-
znik, nikada ne treba zanemariti.

Hebrang, bliski saradnik pokojnog predsjednika Franje 
Tuđmana, je najavio svoju kandidaturu u srijedu, pokušava-
jući razuvjeriti sve one koji sumnjaju u njegove stavove izja-
vom da će podržavati antifašističke stavove i da će voditi ‘eu-
ropsku i ponosnu Hrvatsku’.

U intervjuu koji je objavio Novi list, on je rekao da ne po-
država većinu poteza trenutnog predsjednika Stipe Mesića, 
koji je za devet godina na Pantovčaku pokušao Hrvatsku pri-
bližiti Evropi ali i popraviti odnose sa susjedima.

Novinar riječkog Novog lista Boris Pavelić smatra da bi 
odnosi sa BiH bili prva žrtva Hebrangove vanjske politike.

“Bojim se da će se pogoršavati odnosi s Bosnom i Herce-
govinom, koji ni sada nisu dobri, s obzirom na neriješen hr-
vatski problem u BiH i da će Hebrangova vjerojatna potpora 
secesionističkim željama Hrvata u BiH, koja je i do sada bila 
vrlo jasna, samo jačati. To će kvariti odnose i u BiH, a i izme-
đu BiH i Hrvatske, a sve to zajedno teško da može poboljšava-
ti i odnose Hrvatske i Srbije,” rekao je Pavelić.

“Hebrang nema šta ponuditi”

Hebrang je Novom listu rekao da bh. Hrvatima nikada 
ne bi rekao da je Sarajevo njihov glavni grad i Slavo Kukić 
sa mostarskog Sveučilišta smatra da će svojom predizbornom 
retorikom Hebrang radikalizirati situaciju u BiH.

“Ja se nadam da mu to neće pomoći u nastojanju da se 
dokopa predsjedničke pozicije i da će ta šteta politička radika-
lizacije biti samo privremena,” rekao je Kukić za RSE.

Hasan Muratović, bivši premijer BiH i ambasador u Hr-

vatskoj, s druge strane, smatra da je situacija u Hrvatskoj i re-
gionu skoro pa nepovratno drugačija.

“Promijenio se odnos snaga, odnos svih drugih stranka u 
Hrvatskoj,” rekao je Muratović.

Analitičari u Srbiji uglavnom odbacuju Hebrangove izja-
ve kao predizbornu retoriku i smatraju da međunarodna za-
jednica ne bi dozvolila narušavanje stabilnosti na Balkanu.

“Čak bih bio spreman da tvrdim da bi dobru polovinu 
tih izjava trebalo odbaciti kada on dodje na vlast. On sam bi 
ih odbacio,” rekao je Boško Jakšić, spoljnopolitčki komentator 
“Politike”.

Simeon Pobulić iz Foruma za međunarodne odnose je 
rekao da Hebrang nema šta da ponudi, za razliku od bivšeg 
premijera Ive Sanadera.

Ekonomija glavna briga

“Sanader nije nikada upotrebljavao fraze koje bi ga ozna-
čile kao krajnjeg nacionalistu. On jeste govorio o obrani hr-
vatskih interesa u nekom širem značenju, ali nikada nije išao 
tako daleko.”

Jakšić je dodao da hrvatska desnica koristi trenutni poli-
tički momenat zbog zahlađenja odnosa sa Slovenijom i Evrop-
skom unijom i ekonomske i socijalne krize.

Profesor na zagrebačkom fakultetu političkih znanosti 
Branko Caratan smatra da će ekonomija biti glavna Hebran-
gova preokupacija, jer je Hrvatima dosta povijesti.

“Doduše, kada je Hebrang u pitanju, ta je opasnost uvijek 
moguća, ali vjerujem da ta tema neće imati toliku prođu kao 
ranije,” rekao je Caratan.

Hebrang je u razgovoru sa Novi list rekao da je najvaž-
nija poruka za bh. Hrvate to da će se Hrvatska u skladu sa 
svojim Ustavom uvijek brinuti o njima.

“To je formalno točno da je Sarajevo njihov glavni grad 
ali takvu poruku nikada ne bih uputio. Hrvatima u BiH od 
matice domovine treba druga poruka – da se Hrvatska, kako 
piše u Ustavu, brine za dijasporu. Hrvatima u BiH pomoć je 
potrebnija nego ikada jer se u toj državi odvijaju promjene 
koje će vjerojatno završiti izmjenama Daytonskog sporazu-
ma,” rekao je Hebrang.

Hebrang također ne bi podržao međusobnu ispriku Me-
sića i predsjednika Srbije Borisa Tadića za zločine počinjene 

početkom devedesetih.

“Ti zločini se ne mogu uspoređivati. Na hrvatskoj strani 
poginulo je preko osam tisuća civila za koje još nije stigla be-
zuvjetna isprika. Naravno da bih se ispričao za pojedinačne 
zločine koje su branitelji ili oni koji su se tako nazivali učinili 
u prekoračenju nužne obrane,” rekao je Hebrang.

“Podržavam Thompsonovo domoljublje”

Hebrang je rekao i da ne bi 2000. umirovio sedam hrvat-
skih generala koji su se miješali u politiku.

“Ne bih jer se radi o generalima koji su se zbog svog zna-
nja i iskustva mogli iskoristiti za preustroj Hrvatske vojske. 
Ali bih ih pozvao i ukorio da se generali ne smiju baviti politi-
kom,” rekao je Hebrang i dodao da ne bi oduzeo odlikovanja 
osuđenim hrvatskim ratnim zločincima.

“Moj osobni stav: ako je netko dobio odličje za zasluge 
u Domovinskom ratu, to odličje bi trebalo ostati trajna svoji-
na. Pravomoćne presude trebaju se od toga odvojiti, međutim 
one ne mogu poništiti herojska djela koja su pojedinci u ratu 
učinili. Dakle, herojsko djelo se ne može poništiti kasnijim ka-
znenim djelom,” dodao je Hebrang.

Sin likvidiranog hrvatskog komunističkog vođe je pono-
vio stavove iznesene na pres koneferenciji na kojoj je najavio 
svoju kandidaturu da bi nedvojbeno podržao europske i anti-
fašističke tekovine koje je promovirao i Mesić.

On je rekao da bi, kao i Mesić, u izraelskom Knessetu 
osudio zločine na Židovima počinjene za vrijeme NDH ali bi 
i podržao kontroverznog pjevača Marka Perkovića Thomp-
sona, kojeg mnogi osuđuju zbog upotrebe proto-fašističkog 
znakovlja i ustaških pozdrava, “u njegovim domoljubnim sta-
vovima”.

“Thompsona podržavam u njegovim domoljubnim sta-
vovima i u onome što je učinio za obranu Hrvatske u Domo-
vinskom ratu. U današnjim njegovim stavovima domoljublje 
se ističe kao pozitivna vrijednost jednaka vrijednostima do-
moljublja svih europskih naroda i onih izvan Europe,” rekao 
je Hebrang.

Hebrang je rekao da ustaškom pozdravu “Za dom spre-
mni” nema mjesta u europskoj Hrvatskoj ali je i dodao da je 
Mesićeva izjava da je proslava godišnjice Bleiburga, ubistva 
nekoliko hilljada hrvatskih vojnika za koje su odgovorni par-
tizani, “ustaški dernek” uvreda porodicama žrtava.

Hrvatska odustaje od gradnje pelješkog mosta

Prema neslužbenim informaci-
jama iz Vlade, koje je prenijela 

HRT, od gradnje Pelješkog mosta za 
sada će se ipak odustati. Nacionalna 
televizija tvrdi također kako je došla 
u posjed dokumenata koji otkrivaju 
zašto se toliko inzistiralo na njegovoj 
gradnji unatoč recesiji i teškom sta-
nju u proračunu. Dokumenti poka-
zuju kako su tvrtke IGH i Konstruk-
tor, osim što su projektanti i izvođači 
mosta, autoceste i brze ceste, također 
i suvlasnici miliona četvornih metara 
zemljišta na Pelješcu i okolici.

Mnoge je začudilo, a Jutarnji je to komentirao, kako je 
neki dan upravo glavni projektant Pelješkog mosta, Jure Ra-
dić, najavio nastavak njegove gradnje kao da on o tome od-
lučuje. Važnost opstanka tog projekta beskompromisno je 
podupirao i bivši premijer Ivo Sanader iako je mjesecima bilo 
jasno da kriza ozbiljno nagriza državne financije.

Dvije vodeće hrvatske tvrtke koje se bave gradnjom su, 
zahvaljujući povlaštenim informacijama, povoljno preko tvrt-
ke Profectus Vićenca Blagaića kupile milione četvornih me-

tara zemljišta na Pelješcu i okolici. U 
toj malverzaciji najveću je ulogu imala 
država koja im je dala informaciju o 
koridoru autoceste, tvrdi prvi čovjek 
borbe protiv korupcije u Saboru Željko 
Jovanović, predsjednik saborskog An-
tikorupcijskog vijeća.

Glavni izvođači radova na Pelješ-
kom mostu su IGH i Konstruktor, tvrt-
ke koje o koridorima i rokovima grad-
nje vjerojatno znaju sve. Problem je što 
su iste tvrtke odnedavno suvlasnice 
poduzeća koje već godinama na tom 

istom području kupuje zemlju od mještana. To ne osporava 
niti njihov poslovni partner, no tvrdi - njihovim zemljištem ne 
prolazi autocesta. Kupljena zemljišta, tvrdi Vićenco Blagaić, 
ne misle prodavati iako im je cijena, zbog gradnje mosta, već 
porasla. Umjesto prodaje, kako kažu, razvijat će turizam i da-
lje s Konstruktorom i Institutom IGH.

Blagaićeva tvrtka u Dubrovačkom primorju posjeduje 
najmanje dva miliona četvornih metara kamenjara i šikare. A 
prema dokumentima, predbilježili su se na kupnju još nekoli-
ko miliona.

ISTRAŽIVANJE THE NEW YORK TIMES-A

New age avantura Radovana 
Karadžića

Na prvu godišnjicu hapšenja Radovana Karadžića 
objavljujemo istraživanje Jacka Hitta, novinara The 
New York Timesa, koji je nedavno posjetio Beograd u 
potrazi za ljudima koji su se družili i bili u poslovnoj 
vezi s Karadžićevim alter-egom - Draganom Dabićem, 
koji u Scheveningenu čeka na početak suđenja za 
genocid u BiH. Kroz razgovore 
s iscjeliteljima, bioenergetiča-
rima, biznismenima i kafan-
skim propalicama, Hitt donosi 
priču pod naslovom Radovan 
Karadzic’s New-Age Adventure 
o pokušaju jednog od najvećih 
ratnih zločinaca 20. stoljeća 
da prikrije svoj identitet, ili 
da, po mišljenju urednika lista 
Zdrav život, u kojem je objav-
ljivao kolumne, doživi katarzu 
i preobrati se u novog čovjeka

Žena Mine Minića je tog 
dana 2005. otvorila vrata 

visokom čovjeku koji se raspitivao 
da li je to kuća “akademskog pro-
fesora Mine Minića”. Visoki gospo-
din predao je gospođi Minić buket 
cvijeća i poljubio joj ruku. Kada je 
gospodin Minić, niski, jeftini srpski 
vidovnjak - u stilu čitača sudbine 
iz janjećih kostiju - izašao na vrata, 
zatekao je “vrlo čudnog” čovjeka 
koji se predstavio kao Dragan Da-
bić.

Propali brak 

Nosio je dugi kaput i gos-
podski šešir. Skinuvši ga, otkrio je 
duge sijede vlasi svezane u kljuna-
sti repić na potiljku. Duga brada 
podsjećala je na žbun. Prema Mi-
nićevoj prvoj impresiji, koju je po-
dijelio sa mnom, Dabić je izgledao 
“poput monaha koji je učinio nešto 
bezobrazno s monahinjom”. Dabić 
je upitao Minića da li je on pozna-
ti “majstor radiestezije”, majstor 
tehnike koja se umjesto na rašlje, 
bazira na privjesku zvanom visak. 

(Ovisno od problema kojim se bavi, radiestezija datira još iz 
vremena egipatskih faraona, odnosno od prije nekoliko dece-
nija do čovjeka zvanog Albert Abrams u San Franciscu).

Nedugo prije nego što je Minić otvorio vrata svoga doma, 
jedan drugi beogradski vidovnjak, Dušan Janjić, imao je sličan 
susret. Visoki gospodin u istome odijelu pojavio se jednoga 

dana, s cvijećem u ruci za njegovu 
suprugu. Dabić je izrazio izuzetno 
divljenje za Janjićeve talente - po-
sebno za njegovu moć učitavanja 
energetskih mreža spravom zva-
nom Multi-Zap Zapper.

Nakon pribavljanja sopstve-
nog Zappera i viska, Dabić se uz-
digao na profesionalni nivo Minića 
i Janjića. Većinu vremena provodio 
je u Minićevoj kancelariji, skromnoj 
podrumskoj sobi s improviziranim 
stolom - policom za knjige postav-
ljenoj na dvije stolice. Ponekad bi 
Dabić tu i spavao na malenom kre-
vetu. Kada bi ga Minić i Janjić upi-
tali za prošlost, odnosno detalje iz 
privatnog života, bio je neodređen. 
Govorio bi da je živio u New Yor-
ku. Međutim, brak sa ženom, koja 
je u New Yorku ostala s djecom, 
završio se loše. Minić je zapamtio 
da je njegov prijatelj posjedovao 
“četiri ili pet” mobilnih telefona 
koji su neprestano zvonili. “Uvi-
jek bi uspijevao da se svima javi”, 
objašnjava Minić. “Zbog toga sam i 
pomislio da je špijun.”

Ali, nije bio špijun. Kao i osta-
tak svijeta, i Minić i Janjić su bili šo-
kirani kada su prošloga jula saznali 
da je njihov visoki štićenik upad-
ljive frizure zapravo Radovan Ka-
radžić, najtraženiji i najprogonjeniji 
ratni zločinac na planeti.

Hippie zločinac 

Za mnoge Srbe Karadžić je pa-
radoksalna figura. U istom dahu su 
u stanju elokventno govoriti o nje-
govom heroizmu i osuđivati njego-
ve zločine. Kao što je Jasmina Teša-

Doktor Dabić i gospodin Karadžić: “Ne zna 
se tačno kada je stvoren karakter doktora 
Dabića, ali mi je Bruno Vekarić, glasno-
govornik ICTY-a u Beogradu, rekao da se 
Karadžićev novi identitet počeo formirati u 
vrijeme kolapsa njegove vlasti. Istražitelji 
Tribunala kažu da vjeruju da je srpska 
tajna služba bila ta koja je Karadžiću izdala 
dokumente na ime čovjeka Dragana Dabića, 
nevinog seljaka, koji nikada nije mnogo 
putovao, te je tako postao savršena osnova 
za izgradnju karaktera.”

nović prošlog ljeta napisala za američki website Boing Boing, 
Srbija je sama po sebi izgledala kao bipolarni Dabić-Karadžić 
personalitet - fikcijska i dobrostiva sadašnjost sagrađena na 
negiranju krvave prošlosti. “Još od pada Miloševića”, pisala 
je, “Beograd živi dvostruku egzistenciju.”

U vrijeme hapšenja, Dragan Dabić je bio manja zvijezda 
prijestolnice. Imao je svoju kolumnu u nacionalnom magazi-
nu. Bio je zvijezda u usponu vitaminske kompanije sa sjedi-
štem u Connecticutu te sarađivao s poznatim seksologom na 
knjizi o terapiji za oživljavanje spermatozoida.

Nakon što je Karadžić prošloga jula otpremljen za Haag 
da odgovara za ratne zločine, pojavila su se neka komplicira-
na pitanja. Stupio sam u kontakt s Tešanovićkom, čiji su anti-
ratni tekstovi postali popularni krajem 90-tih, i ona se složila 
da bude moj vodič kroz srpsku kulturu alternativne medicine, 
kako bih saznao kako je nacionalist poput Karadžića sebi iz-
gradio takvu hippie personalnost. Kako je živio sve to vrijeme 
i kako je svoje karakterne osobine, među jedačima tofua, pri-
bližio vrijednostima “jednoga svijeta”. Ko su bili srpski bioe-
nergetičari i iscjelitelji među kojima se skrivao tri godine? I šta 
oni sada misle o njemu?

Ne zna se tačno kada je stvoren karakter doktora Dabića, 
ali mi je Bruno Vekarić, glasnogovornik ICTY-a u Beogradu, 
rekao da se Karadžićev novi identitet počeo formirati u vrije-
me kolapsa njegove vlasti. Istražitelji Tribunala kažu da vjeru-
ju da je srpska tajna služba bila ta koja je Karadžiću izdala do-
kumente na ime Dragana Dabića, nevinog seljaka, koji nikada 
nije mnogo putovao, te je tako postao savršena osnova za 
izgradnju karaktera. “Smatram da je tajna policija zaključila 

da je najsigurnije koristiti identitet seljaka, koji se nije previše 
kretao”, rekao je Vekarić na srpskom, a Tešanović ponovila.

U prvoj polovini decenije Karadžić se skrivao najmanje 
na način da je puštao kosu. ICTY je sumnjao da se skriva po 
srpskim selima, a da su glasine o tome da je u inostranstvu ši-
rili simpatizeri kako bi zavarali trag Tribunalu. Ipak, 2005. se 
pojavio kao Dragan Dabić, kucajući na vrata Miniću i Janjiću s 
buketima ruža za njihove gospođe.

Pogrešna procjena viska 

S Minićem, majstorom radiestezije, susreo sam se u resto-
ranu na Dunavu. Večerali smo miješano meso. Tanki dimovi 
cigaretnog dima uzdizali su se iz ruku nekolicine gostiju, te 
onih koji su čekali na Minićeve usluge. 

Prije nego što smo započeli razgovor o Dabiću, Minić je 
insistirao da iskoristi svoj visak kako bi saznao više o meni. 
Držao je varljivi privjesak u svojoj ruci. Struna ga je poveziva-
la s drugim privjeskom, koji je blago njihao prema meni. “Vi 
imate ruske krvi”, rekao je, dok sam kušao kobasice. Prekinuo 
sam ga objasnivši da je moje porijeklo ustvari predominantno 
škotsko.

“Vi ste visokopozicionirani zvaničnik u armiji”, nastavio 
je. Još od vremena koledža uvijek sam bio samo - zaposlen; 
teško da se moglo govoriti o armiji. Jedini subordinirani, koji 
se pokorava mojim komandama, je moj pas, a i on je poprilič-
no sumnjiv po tom pitanju.

Minić je sklonio visak, uz smiješak koji je zračio iskrenom 

kon uživanja u strahopoštovanju prema njegovoj radiesteziji, 
da se razmekšam.

Minić mi je želio objasniti na koji je način doprinio veli-
kom napretku u svijetu radiestezije. Tipično - bile su to sage 
o njegovom artističkom mlataralu - visku od željeza prekrive-
nom pčelinjim voskom. Ipak, Minić je razvio dvostruki visak 
- tj. dva mlatarala povezana strunom. O razlikama modela ra-
spravljao je sa mnom satima. Dr. Dabić je ipak bio mnogo više 
impresioniran Minićevom inovacijom i ponekad je provodio 
čitave dane uređujući Minićev još neobjavljeni manuskript, 
Akademska i svjetska besmrtna nova dvoručna radiestezija 
Mine Minića sa dva klatna.

Za svijet alternativne medicine ispostavilo se da je ide-
alno utočište za čovjeka koji nešto skriva o sebi. Svakom ta-
kozvanom iscjelitelju kojeg sam upoznao u Beogradu bila je 
bitna samo jedna stvar - nje-
gov vlastiti metod liječenja. 
Budući da je u svemu naj-
bitnija bila tehnika viska ili 
energetska polja, razgovor bi 
se satima oduljio samo u tom 
pravcu. Janjić, čovjek koji je 
ovladao energetskim poljima, 
zapamtio je Dabića kao čovje-
ka koji je uvijek zapitkivao o 
njegovom radu, ali je rijetko 
govorio o sebi. “Nikada ne bi 
sjeo s nama da jede”, prisjetio 
se Janjić.

Još je jedan aspekt Da-
bićeve transformacije jasan 
na fotografijama. Gubljenje 
tjelesne težine bio je njegov 
drugi način skrivanja. Lice 
mu je postalo udubljeno, što 
je umanjivalo i narušavalo 
izgled njegovih očiju. Repić, 
koji je mijenjao njegovu vi-
sinu, odvlačio je pažnju od 
lica, već obraslog u grmastu 
bradu. Dabić je također po-
primio beogradski akcent, 
znatno drugačiji od svoga, 
poput Alabamca koji govori 
bruklinski. Na kraju, Dragan 
Dabić je postao persona koja 
je zamračila svaku fizičku, zvučnu i historijsku karakteristiku 
vezanu za Radovana Karadžića.

Savršena transformacija 

“Preko puta Dabićevog stana u Novom Beogradu živjela 
je žena koja je radila za Interpol”, rekao mi je Vekarić iz ICTY-
a. “Svakog jutra, ova žena je uključivala svoj kompjuter i na 
njemu su bile slike Radovana Karadžića i Osame bin Ladena. 
Svakog jutra poželjela bi dobro jutro Draganu Dabiću.” Nika-
da nije ni najmanje posumnjala ko su joj susjedi.

Vremenom je Karadžić pronašao iscjeliteljsku metodu 
koja je izvrsno radila u daljnjoj izgradnji Dabićevog karaktera. 
Odabrao je vrlo jednostavnu, rustičnu, drevnu praksu, nešto 

gotovo opće: bioenergiju. Dabić bi pružio dlan svoje ruke ne-
koliko centimetara od nečijeg tijela kako bi ga izliječio balansi-
rajući energetske tokove. I dok su svi znali mnogo priča o ču-
desnim Dabićevim iscjeljenjima, niko me nikada nije upoznao 
s nekim od sretnih pacijenata.

Do 2006., njegova persona kao bioenergetičkog iscjelite-
lja bila je toliko usavršena da je počeo istraživati druge grane 
alternativne medicine. Počeo je učestvovati u seminarima Ba-
lans Medike, poznate biljne klinike u srcu starog Beograda. 
Devetnaestovjekovna zgrada ima visoke, fantastične plafone 
ukrašene dekornom drvenarijom. Kada sam posjetio Jadran-
ku Šunić, direktoricu klinike, ustanovio sam da su drvene ste-
penice u njenom uredu ukrašene čipkanim jastucima. Njeni 
klijenti nisu bili ruralni seljaci, koji su željeli da im se očita 
sudbina, već “zaposleni ljudi”. Šunić je objasnila: “radni ljudi 
koji nemaju previše vremena”.

Balans Medika nudi bez-
brojne seminare u nastajućim 
poljima alternativne medi-
cine i Dabić je uskoro bio re-
gularan posjetilac. “Ljeti bi 
nosio bijeli, a zimi crni šešir”, 
kazala je Šunić. “Imao je dugi 
kaput i ljeti i zimi i dva para 
rukavica, bijele i crne. Uvijek 
bi skinuo svoj šešir i naklonio 
se. Njegov hod je bio lagan i 
uljudan.”

Priča o ratnom zločincu 
koji se skriva među new age 
iscjeliteljima, američkom uhu 
može zvučati kao klasična 
priča o paralelnom univer-
zumu. Ipak, u Srbiji su stvari 
mnogo kompliciranije. Ka-
radžićev ulazak u zajednicu 
koja ga je usvojila bio je pre-
duprijeđen njegovom pretpo-
litičkom karijerom pjesnika, 
psihijatra u svijetu tradicio-
nalne medicine te prevaranta 
koji je prodavao lažna medi-
cinska uvjerenja ljudima koji 
su njima željeli ostvariti pra-
vo na invalidsku penziju.

Također je bilo tačno da 
je u komunističkoj Jugosla-

viji, kako mi je Tešanović objasnila, alternativna medicina, 
zajedno s drugim drevnim praznovjerjima, bila potiskivana, 
uključujući i Srpsku pravoslavnu crkvu. U Srbiji je tada politi-
ka alternativne medicine postala raj za desničarske antikomu-
niste - izraz drevnobalkanskog naslijeđa. U ratu protiv bosan-
skih muslimana, Karadžić i njegovi srpski nacionalisti su tako 
usvojili gusle, jednožičani narodni instrument, i pretvorili ga 
u kulturni simbol nacionalnog ponosa. Većina alternativnih 
iscjelitelja koje sam upoznao imali su na svom zidu gusle ili 
barem neki djelić ovog instrumenta na polici.

Dok je Dabić pohađao časove u Balans Mediki, Šunić i 
ostali organizirali su novu grupu: Asocijaciju Nikole Tesle. 
Poznati srpski izumitelj nije samo dijete rodne grude koje je 

“Doktor Dabić” je imao i svoju web stranicu...

dobro radilo: njegovo ime svugdje je neka vrsta nade da svje-
tlucajući ispod tegobne materijalističke površine našeg svijeta 
leže fantazmagorične moći skrivenog kraljevstva. Jedna od 
osoba koja je bila voljna da pomogne u konstituiranju Asocija-
cije Tesla, bio je Dragan Dabić.

Spermosan za ženskaroše 

Povelja se doima kao razumski poziv na profesionalizam 
i apelira na iscjelitelje da sebe shvataju ozbiljno i da se orga-
niziraju u moćan lobi. Glavna namjera jeste uvezati haotični 
svijet bogat divljim subspecijalnostima, koje uključuju sve od 
starih gatara s viskom do bioenergetičkih tehničara, apitera-
pičara, holističkih medicinara, praktičara qigonga, fitotera-
peuta, iridologa, kineziologa, pobornika kvantne medicine, 
magnoterapije, terapije mikrotalasnom rezonancom, neurolin-
gvističko programiranje, reiki i “druge metode”, kako bi bile 
priznate od strane oficijelnih organa, zajedno sa svjetlosnom 
terapijom, terapijom boja i aplikacije Teslinog VK elektriciteta.

U oktobru 2007., Janjić je svoga prijatelja Dabića obavi-
jestio o velikoj konvenciji alternativnih i tradi-
cionalnih iscjelitelja u Beogradu, sponzoriranu 
od strane nacionalnog magazina za alternativnu 
medicinu - Zdrav život. Tamo je upoznao Gora-
na Kojića, tadašnjeg urednika magazina, ispije-
nog, blijedog čovjeka krompirastog lica, akcen-
tiranog brkovima. Kojić mi je odmah rekao da je 
osjetio Dabićevu harizmu i entuzijazam, poseb-
no nakon što se Dabić ponudio da piše kolumnu 
u Kojićevom magazinu. Kojić ga je priupitao za 
obrazovanje i potom čuo potresnu priču o ra-
zvodu sa ženom u New Yorku, koja mu odbija 
poslati diplomu. Kojić nije želio vršiti pritisak. 
“Malo je nezgodno pitati nekoga za diplomu”, 
objasnio mi je.

Dabićeva kolumna se zvala Meditacije i 
pojavila se u pet brojeva, prije nego što lovci na 
ratnog zločinca nisu prekinuli Dabićevu novi-
narsku karijeru. Ipak, u kolumnama nalazimo 
samu matricu vrlo svojstvenog karadžićev-
skog poziva na nacionalizam - kao da je nje-
gova avantura u alternativnoj medicini samo 
potraga za drugim guslama, opskurnim sim-
bolom koji bi mogao katalizirati narod - i to u 
kremastoj prozi magazina Zdrav život. Svaki 
je članak prepun rečenica u stilu: “Susrest ćete 
se sa svjetlošću i onime što je moguće u razu-
mijevanju Boga, ne sa njegovom suštinom, 
već njegovom manifestacijom kroz energiju.” 
Takvih rečenica je mnogo. U svakoj kolumni 
spominje se tihovanje, oblik srpske meditacije 
rezerviran za najsvetije monahe Srpske pra-
voslavne crkve. “Nema vidnog razloga zašto 
tihovanje ne bi trebalo biti raširena praksa u 
postizanju zdravlja i duhovne obnove”, pisao 
je Dabić. Bojao se da će ljudi koji koriste druge 
tehnike “biti iskorišteni i postati indoktrinira-
ni istočnjačkim metodama”. Kao svaki dobar 
nacionalist, prizvao je majku Srbiju: “U našim 
podnebljima, tihovanje predstavlja veliku du-
hovnost i religiozni osjećaj.” Sve što dolazi iz 
domovine je bolje: “Ako koristite tihovanje, 
postići ćete više stanje bića, jer ono dolazi iz 

naše vlastite kulture.”

Do sredine 2007. prijatelj doktor upoznao je Dabića s 
društvom u Cli Viti, firmi koja proizvodi vitamine, s centrom 
u Connecticutu, a koja ga je ovlastila da prodaje njene proi-
zvode u Beogradu. Više ljudi koji su vidjeli uglađenog proda-
vača u akciji, rekli su mi da je bio veoma vješt u onome što bi 
se, u postmadofskoj eri nestašno nazivalo piramidalno rekla-
miranje.

U isto vrijeme, Dabić je sklopio ugovor sa Savom Bojo-
vićem, lokalnim renomiranim seks-terapeutom, visokim, kru-
pnim čovjekom. S Bojovićem sam se susreo na kafi. Nosio je 
zeleno odijelo, zelenu usku majicu i zeleni rupčić porubljen 
zlatom. Njegova najdraža boja bila je - šumska zelena, rekao 
mi je, jer ga podsjeća na seljačku Srbiju djetinjstva. Korice knji-
ga koje je napisao odgovaraju odijelu. Napisao mi je posvetu 
na svom djelu od 1.043 stranice, veoma šarolikoj Humanoj re-
produkciji i to zelenom tintom, specijalnim perom koje nosi.

Bojović je čovjek mnogih invencija i teorija i tako su se 

ja Dabić i on i upoznali. Objasnio je da se njegovo trenutno istra-
živanje sastoji iz studiranja penisa svoga naroda. Prije nego 
što smo počeli diskutirati o Dabiću, insistirao je da mi pokaže 
foto album s nekih 2.000 sredovječnih penisa srpskih muška-
raca. Bojović je saopćio da je nedavno dokazao da srpski muš-
karac aktivno ima seksualne odnose do 102., a srpske žene do 
84. godine života.

Činio se izuzetno zainteresiranim za tretiranje “žena 
vruće krvi koje ne mogu živjeti bez seksa”. Za njih je izumio 
specijalni uređaj zvani Aplikator, koji obezbjeđuje “blagi or-
gazam” i koji se također preporučuje (insistirao je da mi kaže, 
uprkos naporima da ga zaustavim) “muškarcima koji imaju 
probleme s debelim crijevom ili zatvorom”. Bojović ne igno-
rira ni aktivne muškarce. Posebno za ženskaroše je izmislio 
Spermosan. Radi se o malom metalnom lončiću koji se pričvr-
sti na testise; kroz lončić Bojović pušta “blagi električni naboj, 
koji čini da se sperma uspava i tada ženskaroš može ići u akci-
ju bez straha od neželjene trudnoće”.

Iako je ovaj izum “najvrjedniji divljenja”, kazao je da broj 
klijenata koji se koriste Spermosanom “nije veliki”. U njegov 
svijet uređaja i zamisli ušao je Dragan Dabić. “Stavio je ruke 
na moje obraze i osjetio sam strašnu energetsku toplinu”, 
rekao nam je Bojović. Dabićeve tople ruke dale su Bojoviću 
ideju. Stavio je nešto bolesne sperme pod mikroskop. “Držao 
sam spermu pod mikroskopom, a on je pomjerao ruku lijevo-
desno”, objasnio nam je Bojović. “Držao je ruke neko vrijeme, 
i, kada sam ponovo pogledao kroz mikroskop, bio sam ugod-
no iznenađen da su se spermatozoidi micali brže.”

Cijena Dabićevog hapšenja 

Bojović i Dabić su uspješno ponovili ek-
speriment s mikroskopom deset puta. “Imao 
sam namjeru razviti metodu kojom bi Dabić 
liječio naše pacijente držeći im jednu ruku is-
pod testisa a drugu na vrhu testisa”, objasnio 
je Bojović. Na nesreću neplodnih Srba, Dabi-
ćevo hapšenje okončalo je eksperimente s te-
stisima.

Bojović je rekao da još uvijek vjeruje u 
svoju terapiju plodnosti i da je bioenergetički 
iscjelitelj, kojeg je poznavao kao Dabića, bio u 
potpunosti iskren s njim. Ustvari, gotovo sva-
ki iscjelitelj s kojim sam govorio u Beogradu 
odbijao je svaku mogućnost da je bio prevaren 
na bilo koji način. “Nisam se osjećao prevare-
nim”, rekao je Bojović. “On me nije prevario.” 
Činjenica da su Dabićevo ime i cjelokupan 
personalitet bili prevara, za njih je marginalan 
fakt.

“Nisam se osjetila prevarenom s njegove 
strane”, kaže nam gospođa Šunić iz Balans 
Medike. “Svako ima svoj razlog da bude pre-
rušen.”

Ni jedan od iscjelitelja nije bio u stanju 
povezati političara koji je nadgledao masovna 
ubistva i silovanja sa spiritualnim čovjekom, 
poznatim po svojim lakim manirima i koji je, 
povremeno, znao ispričati poneku šalu. Inte-
resantno, prema Kojiću, Dabić je izbjegavao 

svaku diskusiju o politici. Ipak, ponekad je srpski ponos izbi-
jao iz njegovih šala, posebno samokritizirajućih koje se mogu 
čuti u područjima gdje Srbi žive (u Bosni i Crnoj Gori), ali i u 
Hercegovini gdje Srbi sebe smatraju hrabrima, divljima i ne-
milosrdnima. Vic je glasio ovako: “Bile tri srpske žene. Bosan-
ka krije novac od muža u knjizi, budući da Bosanac nikada 
neće uzeti knjigu u ruke. Crnogorka sakrije pod lopatom, jer 
Crnogorac sigurno neće uzeti lopatu da radi. Ali gdje novac 
ostavlja Hercegovka? Na stolu - jer, majčin sine, uzmi novac 
ako se USUĐUJEŠ.” U sobi punoj srpskih iscjelitelja, ovaj vic 
je bio urnebesan. Za njih je posve nemoguće da je čovjek koji 
je ispričao ovaj samoponižavajući vic - ratni zločinac.

“Ja ne poznajem Radovana Karadžića”, insistirao je Ja-
njić, Multi-Zap Zapper. “Niko od nas nije poznavao Karadži-
ća. Postoji samo jedna istina, vjerujte mi, i to je istina da smo 
mi poznavali samo Dragana Dabića.”

Za njih, Dabić nije najlukaviji Zelig moderne Evrope, već 
radije autentično utjelovljenje nekog unutrašnjeg i milosrdni-
jeg Karadžića. Više njih je sugeriralo da je Dabić zapravo istin-
ska osoba, a da je Karadžić, ratni zločinac, zapravo fabrikacija.

Postojala je i druga grupa s kojom se Karadžić socijalizi-
rao izvan sigurnog kraljevstva alternativne medicine: ljudi s 
kojima je pio. Relativno blizu kraja svoje karijere bioenerge-
tičara, navraćao je, kao Dabić, u malu radikalnu desničarsku 
kafanu u predgrađu Beograda, okupljalište nacionalističkih 
pijanica i vojnih veterana, zvanu Luda kuća.

Te smo noći Tešanovićka i ja posjetili ovu sobicu, koja je 
bila ispunjena zlokobnim figurama: starim hramajućim vojni-

kom u beretci i ožiljkom; čovjekom sa zalizanom crnom ko-
som, jednim zubom i dugim licem nalik na sirijskog predsjed-
nika Hafeza al-Assada; i drugim čovjekom, tako pijanim da 
je opržio lice upaljenom cigaretom koja mu je ispala iz usta. 
Barmen je izgledao kao namrgođeni Tim Roth. Jedan ultra-
sumnjičavi tip u ogromnoj maskirnozelenoj jakni, razrok na 
jedno oko, zvjerao je uokolo kao stari pirat. Kada je čuo da 
sam Amerikanac, fokusirao je svoje kolutajuće oko na mene i 
posmatrao me dva neprekidna sata.

Vlasnik Tomaš Kovijanić bio je sretan da nam ispriča pri-
ču o svome poznatom patronu. “Kasno, tu večer, Dabić je pro-
lazio pored restorana. Čuo je zvuk gusala. Vrata su se otvori-
la, a velika bijela ptica je uletjela.”

Kovijanić nam je ispričao priču o košnici punoj meda koja 
je pala s obližnjeg drveta. Ljudi su počeli paničiti i poprskali 
su je otrovom. Dabić je uskliknuo: “Ljudi, molim vas, ne ubi-
jajte pčele. One su živa bića. Niko ne bi trebao ubiti živo biće.” 
Slične su priče ispunile večer, eventualno se smjenjujući ka-
zivanjima o čudesnim izlječenjima djece koja su patila od de-
presije, a koje je kontakt s doktorom Dabićem ponovno učinio 
funkcionalnim i produktivnim članovima društva.

Izdaja Lude kuće 

Kako je noć prolazila, a Kovijanić 
pio čašu za čašom lozovače - rakije 
od grožđa - priče su se sve više i više 
bližile granici gdje je Karadžić Dabić 
i obrnuto: mitologiji. Ovdje, u Ludoj 
kući, Radovan Karadžić je istovreme-
no veliki lider i sveti čovjek, hrabri 
branilac srpske čistote i blagi duhov-
njak, čija je ljubav prema životu bila 
tolika da bi branio pčele. Ipak, sva-
ka vesela priča o svetom Radovanu 
Karadžiću završavala je s mračnom 
sumnjom da je završetku ove epike 
prethodila isplaćena cijena. U kafan-
skoj gužvi, svi su pretpostavili da je 
nekome isplaćeno pet miliona dolara 
da izda Karadžića - pretpostavka ne-
potvrđena izvan Lude kuće. Legenda 
o velikom vođi završila se, kako su 
oni smatrali, kao i tolike druge naraci-
je iz srpske historije - izdajom.

Vojni oficir koji je šepao prišao je stolu kako bi ponosno 
proglasio da je ponosno služio u Karadžićevoj vojsci. Uzeo je 
gusle sa zida i započeo guslati o svome vođi koji je sproveden 
u Haag. Ako je cilj bila poruka, onda je poruka gusala narica-
nje i izdaja. Jedina žica odzvanjala je melanholičnu poruku. 
“Braćo Srbi!”, naricao je kapetan, “sasjekoste svoja krila za 
šaku krvavih dolara; izdadoste takvog vožda, najvećega ge-
rilca Evrope!”

Lozovača je tekla, a mala se gomila sve više okupljala 
oko moga stola. Upozoren sam od tipa zvanog Blagojević na 
njegovu rodbinu u Chicagu. Rečeno mi je nebrojeno puta te 
večeri da mi je bolje da napišem istinu - njihovu istinu - a fre-
kvencija upozorenja se uvećavala. Platio sam račun, zahvalio 
gazdi i izašao na prednja vrata. Onaj nalik na Assada krenuo 
je za mnom insistirajući da ostanem na piću s njim, zahtijeva-
jući da mi kupi lozovaču.

Objasnio sam preko Tešanovićke da mi je kao američkom 
novinaru zabranjeno da mi drugi plaćaju pića. S druge stra-
ne, bilo bi mi drago da ja njemu platim piće. “Ne želimo tvoj 
prljavi američki novac!”, zavrištao je Assad. Ljudi su počeli 
ustajati od svojih stolova i kretati se prema meni. Tešanovićka 
je simultano prevodila i pokušavala da me izgura kroz vra-
ta, ali su njeni napori bili usporeni mojim nespretnim poku-
šajima da se odbranim. Trebale su mi dobre dvije minute da 
shvatim da će me uskoro snaći dobro staro batinanje.

Tada je Tešanovićka vrisnula: “Ja sam Hercegovka i ovo 
vrijeđa moju čast!”

Bar se za sekundu utišao. Guslar, armijski kapetan, stao 
je na svoju nogu ispunjenu gelerima i uzviknuo: “Uvijek ću 
braniti čast Hercegovke.” (Za zapisnik: u desničarskim srp-
skim kafanama, nakon duge noći ispijanja lozovače, čast srp-
ske žene je mnogo bolja odskočna daska, nego protokol regu-
liranja troškova).

Iznenada su pravila kafanske svađe bila suočena s viteš-
kim kodom srpske poezije. Gazda, svjestan da u kafani lebdi 
neodlučnost između dva drevna zova, mahnu egzibicionistič-
ki rukom prema vratima. “Amerikanac i žena”, rekao je suho 
i otpravio nas u mrak, odakle smo ubrzo nestali kako bi našli 
autobus koji bi nas vratio u stari dio Beograda.

Surealizam ili maska 

Kada je svanulo, Goran Kojić, 
urednik Zdravog života, želio je još 
jednom razgovarati s nama. Činio se 
da su ga najviše mučile kontradikcije 
iz bliskih trenutaka njegovog života. 
Da li je uloga blagoga duhovnjaka 
bila potpuna varka i prikrivanje za 
mračnu, nasilnu i bestijalnu dušu? Ili 
je bilo neke istine u Dabićevom karak-
teru?

“Postoje dvije opcije”, rekao je 
Kojić oprezno, uzdržano, kao da se 
obraća naciji. “Ili smo svi mi zaista go-
mila budala i ludaka koji su vjerovali 
u postojanje nepostojećeg čovjeka Ili 
je”, rekao je, “po srijedi pokajanje.”

“Vjerujete li da se čovjek može 
promijeniti?”, upitao me tužno. Onda 

je rekao: “Karadžić je Karadžić. Živio je prije Dragana Dabića. 
Moja tvrdnja je da su oni ista osoba u borbi na život i smrt.” 
Kako to Kojić vidi, Karadžićevo suđenje koje treba početi u 
septembru, je mnogo više od optužbe za ratne zločine; radi se 
o unutrašnjem sukobu podijeljenog čovjeka. “Ako Dabić po-
razi Karadžića, onda postoji ne samo šansa da preokrene svoj 
život, već da mnoge druge ljude ubijedi u mogućnost tran-
sformacije od lošega ka dobrom”, rekao je Kojić. Ali: “Ako 
Dabić izgubi bitku, Bog će mu okrenuti leđa.”

Kraj će biti kao epska pjesma za gusle, ali ne tradicio-
nalnog žanra - više surealistična. Kraj, rekao je Kojić, će biti 
“svjedočanstvo čovjeka za kojeg mnogi kažu da nikada nije 
postojao, ili drugoga za kojeg svi kažu da je prvoga koristio 
kao masku”. Nastavio je: “Bit će i drugih karaktera u priči, ali 
ova dvojica su protagonisti, i oni se bore za svoje živote.” 

Radovan Karadžić prošle godine u Hagu

Kulturna baština BiH, budući da sublimira utjecaj 
istočnjačke i zapadne kulture, specifična je u 

svim segmentima, pa tako i u vrtnoj arhitekturi. Autori-
ce publikacije Vrtna arhitektura bosanskih avlija kao dio 
kulturne baštine Tatjana Ljujić-Mijatović i Azra Švrakić 
pokušale su, proučavajući dostupnu dokumentaciju, te 
istražujući arhitektonske i biološke elemente na terenu, 
predočiti vrtove kao kulturno-historijsko naslijeđe u smislu 
ambijenta bosanskih mahala i arhitekture. Publikacija se 
sastoji od dva poglavlja: Prošlost i sadašnjost avlija i ba-
šči bosanskih kuća - historijski podaci o zelenilu Sarajeva, 
pregled razvoja orijentalnih vrtova, avlije i bašče, biljni 
svijet avlija, te Elementi zaštite i obnove vrtne baštine - 
prijedlozi hortikulturnog uređenja starih avlija. Rukopis 
je obogaćen pregledom fotografija, kako biljnih vrsta, 
tako i bašči i avlija s česmama, bunarima, fontanama i 
šedrvanima. Registrom latinskih i domaćih naziva biljaka 
obuhvaćeno je 68 biljnih vrsta, uglavnom porijeklom s Bli-
skog ili Dalekog istoka, a jednim dijelom i mediteranskog 
porijekla. 

Muška i ženska avlija 
Bosanska vrtna arhi-

tektura, s obzirom da sadrži 
tri sastavna elementa ori-
jentalnog vrta, kao što su 
voda, boja i miris, najbliža 
je islamskoj vrtnoj umjetno-
sti. Za tursko-osmanski peri-
od karakteristična je speci-
fična stambena arhitektura 
- stara bosanska kuća usko 
vezana uz prirodu, a od-
vojena od ulice visokim zi-
dom uz koji su nerijetko bile zasađene puzavice. Vrtna 
dvorišta sačinjavala su muška i ženska avlija, prekrivene 
kaldrmom od bijelog ili svijetlosivog kamena, upotpunju-
jući kontrast s cvjetnim šarolikim površinama. Muška avli-
ja, uobičajeno veća, sastojala se od žitnice, hambara, 
klupa za odmor, sjenice za konje, prostorija za lovačke 
pse i bunara. Kameni obluci iz rijeka, jednake veličine i 
oblika, ručno su birani i ugrađivani u zidove i niske obru-
be cvjetnih gredica. 

Žensku avliju razdvajala su od muške drvena vra-

ta. Ona je tokom ljetnih mjeseci predstavljala dodatni 
prostor za boravak ukućana. Direktno uz zid iliti pervaz 
sadilo se cvijeće, najčešće ruže i puzavice. Također, u 
čičekluku, posebnom prostoru avlije, sađeno je cvijeće 
raznoraznih boja i oblika: salve, karanfili, kadifice, tur-
čin, zambak, božur, zerina, katmeri, šeboji, kasumpaša, 
hadžibeg, kalemli-ruže. U ženskoj avliji nije bilo mnogo dr-
veća, tek poneka jabuka, kruška, višnja, zerdelija, orah, 
dunja. Senabija, posebna vrsta slatkih jesenskih jabuka, 
donesena je iz Male Azije, dok su od krušaka najzastu-
pljenije bile jeribasma, karamanka, malatij i mišćija. 

U ženskim avlijama, građene od drveta, natkrivene 
ili bez krova, s mušepcima i drvenim kapcima, nalazile 
su se sofe, oivičene bujnim bršljanom. Još jedno od spe-
cifičnih obilježja bosanskih avlija jesu šimširi, sađeni uz zi-
dove, dok su zidovi bili ukrašeni puzavicama, najčešće 
vinovom lozom ili raznim vrstama ruža penjačica, ruže-
grožđa i đulšamina. Cvijeće je bilo neizostavni dio veran-
di, divanhana i prozora, gdje su sađeni jezik, kitiri, šekerik, 

šeboj, zumbuli, lale, hadži-
beg, bosiok, ruta i malva-
ta. Među ukrasnim drve-
ćem i grmljem u baščama 
su dominirali igda, zova, 
lipa, kesten, žuta kiša, šim-
šir, hibiskus, divlji jasmin, vi-
burnum, jorgovan, tisa. 

Đulbešećerka 
Voda, kao jedan od 

dominantnih elemenata 
avlija i bašči, bila je za-
stupljena kroz šadrvane, 

česme, bunare ili tekućicu. Utjecaj Istoka primjetan je 
u dekoriranju zidova česmi, na kojima su nerijetko bila 
urezana slova arapskog pisma. Kamena korita česmi 
također su bila ukrašena cvjetnim koloritom ruže đulbe-
šećerke. Đulbešećerka je korištena i za pravljenje soka 
i đulbešećera - slatka od ruža. Od starih bunara, koji su 
najčešće bili izrađeni od drveta, pokriveni šindrom, te s 
ugrađenim čekrkom za izvlačenje vode do danas su se 
sačuvala samo dva - u Sagrdžije ulici - u kući porodica 
Vatrenjak i Đerzelez. 

Publikacije: Vrtna arhitektura bosanskih avlija kao dio kulturne baštine

Bosnasaraj s 26.000 bašči
Na više od 70 stranica bogato opremljene publikacije autorice Tatjana Ljujić-Mijatović i Azra Švrakić ponudile 
su prikaz bosanske vrtne arhitekture na koju je orijentalna tradicija ostavila dubok pečat. Sumbul-mahala, 
Karanfil-mahala, Vinogradi, Lipe, Borik, Podhrastovi, Babića Bašča, Ispod oraha, Povrh oraha, Sedam šuma, 
Cvjetna ulica, Behar ulica samo su neki od toponima i ulica koji svjedoče kako je živopisni svijet flore bio jedno 
od bitnih obilježja nekadašnjeg Sarajeva. Autorice među impresijama brojnih putopisaca o Sarajevu izdvajaju 
onu turskog putopisca Evlije Čelebije, koji je u Sarajevu boravio polovinom 17. stoljeća i opisao ga kao “grad s 
26.000 bašči, lijepih kao rajski vrtovi”

Na zemlji ima nekoliko gradova po imenu 
Saraj...; ali Bosnasaraj je od svih najljepši i 
najuređeniji kameniti grad. Oko šehera teku 
bezbrojne vode, sa svake strane ukrašen je 
šumama, baščama i cvjetnjacima. 

Evlija Čelebija 

U sarajevskim avlijama, tokom cijelog perioda vege-
tacije, smjenjivalo se u svojim bojama i raskošnom cvatu 
različito sitno cvijeće: latifa, dragoljub; katmer, karanfil; 
turski karanfil, klinčić; turčin, neven; minjevša, dan i noć; 
devetere gaće, sapunika; zejnil bostan, kokotić; sabah-
čić, dobro jutro; amberbulj, miris ambre; fesić, selvia; pej-
gamberčić, đurđevak; djevojačko srce, srdašce; ježić, 
prkos; šeboj; đurđin, dalija; šekaik, božur; hadži-beg, hor-
tenzija; adžem jorgovan; zambak, ljiljan; kartop; akšam 
fata, lijepa kata; razne vrste ruža, posebno đulbešećer-
ka. Poznat je rozarij u kojem se nalazilo na stotine razno-
vrsnih ruža, koji je bio u vlasništvu advokata Miše Semja-
na, a nalazio se iza zgrade današnje Centralne banke 
BiH, nekadašnje palače Hipotekarne banke. 

Obnova vrtne baštine 
Autorice Ljujić-Mijatović i Švrakić u publikaciji iznose 

prijedloge za obnovu i uređenje, kako bi se avlije i ba-
šče, kao dragocjen dio kulturne i prirodne baštine, zaštiti-
le i sačuvale od daljnjeg propadanja. U tu svrhu odabra-
ni su primjeri uređenja i obnove avlija Svrzine, Đerzelez i 
Despića kuće, čija će rekonstrukcija poslužiti kao primjer 

za uređenje ostalih vrtova u Starom gradu. Svrzina kuća, 
u čijem sastavu se nalazi tipičan primjer bosanskog vrta, 
predstavlja prototip kuća nastalih u BiH u 18. i 19. stolje-
ću. U dijelu muške avlije predviđena je sadnja šimšira u 
kombinaciji s ukrasnom puzavicom, sabahčićem, bijelim 
ljiljanom, vinovom lozom i raznim vrstama cvijeća. Oda-
bir arhitektonskih elemenata uključuje bunar, kamene 
česme, šadrvane, sofe, dakle isključivo elemente koji su 
postojali u vrijeme nastanka objekta. 

Kuća Alije Đerzeleza, koja je izgrađena u 17. stolje-
ću, a čiji su posljednji vlasnici bili porodica Ćejvanija, je-
dina je porodična kuća bosansko-orijentalne arhitekture 
u kojoj su sačuvani autentični elementi enterijera. Kao 
metodu obnove autorice su izabrale stil pejzažnog obli-
kovanja koji će objediniti sve arhitektonske i elemente 
vrtne flore u cjelinu. Despića kuća jedna je od malobroj-
nih očuvanih kuća pravoslavnih trgovačkih porodica iz 
otomanskog perioda, čija je fasada 1882. dobila današ-
nji izgled. Autorice su, i unatoč oskudnoj dokumentaci-
ji, prostoru avlije uspjele vratiti specifične vrtne detalje, 
kako bi se očuvala tradicionalna koncepcija. 

Dvorište Svrzine kuće u Sarajevu



EUROPA30 AVGUST 2009

ku
ltu

ra

Sve evropske metropole imaju svoje ljetne festivale, 
a Sarajevo je, kao glavni grad BiH, nakon 14 godi-

na postojanja Baščaršijskih noći, potvrdio da staje rame uz 
rame sa njima. Da je riječ o profiliranom festivalu, koji ima 
potrebu za daljnjim razvojem i širenjem, te razvijanjem i 
usavršavanjem, kao i širenjem porodice učesnika umjetnika 
i ansambala, predočio je direktor Baščaršijskih noći Halid 
Kuburović na konferenciji za novinare u sarajevskom Cen-
tru za kulturu.

- Kao da smo se sreli neki dan, a to je bilo prije mjesec 

kada smo najavili 35 programa iz ovogodišnje festivalske se-
lekcije. Približivši se samom završetku festivala, mogu reći 
da je publika, osim u kvaliteti uživala i u ponuđenoj razno-
vrsnosti. Više od 1.000 izvođača, prezentiralo je umijeće iz 
plesa, pjesme, klasične, pop i rok-glazbe, opere, pozorišne 
i likovne umjetnosti. Među izvođačima je bilo preko 300 
umjetnika i članova različitih ansambala iz dvadesetak ze-
malja Evrope i Azije, kazao je Kuburović, ističući da su ovo-
godišnji programi privukli veliki broj zainteresiranih, te da 
je više od 100.000 ljudi pratilo festivalska zbivanja.

U Sarajevu je u okviru Festivala “Baščaršijske noći” održan koncert Vlatka Stefanovskog

www.bosnianyellowpages.us
besplatan upis kompanije

MUST  SELL
            ●BANK FORECLOSURES                ● FIXER UPPERS                           ●HUD HOMES 
            ●DISTRESS SALE                              ● CORPORATE OWNED PROPERTIES

FREE LIST WITH PICTURES UPDATED DAILY

WWW.GWINNETTDISTRESS.COM

SARAJEVO

“Baščaršijske noći” pratilo više od 100.000 ljudi



WWW.EUROPAMAGAZINE.INFO 31AVGUST 2009

kulturaSARAJEVO FILM FESTIVAL

Mickey Rourke glavna zvijezda 15. SFF-a

Na press konferenciji u kinu Meeting Point najavljen 
je dolazak slavnog holivudskog glumca Mickeyja 

Rourkea na Sarajevo Film Festival. On će se festivalskoj 
publici predstaviti posljednju noć SFF-a na projekciji fil-
ma “Hrvač”. U Sarajevo će doći zajedno s režiserom filma 
Darrenom Aronofskym, kojem će ovo biti druga posjeta bh. 
prijestolnici.

Uz Mickeyja Rourkea u Sarajevu će se pojaviti i Kerry 
Fox, koja je glumila u filmu “Do-
brodošli u Sarajevo” iz 1997. go-
dine, a ovaj put ćemo je gledati u 
ostvarenju “Nevrijeme” režisera 
Hans-Christana Schmida u ko-
jem su uloge ostvarili mnogi bh. i 
glumci iz regije.

Sarajevo Film Festival, koji 
ove godine proslavlja svoj 15. ro-
đendan, bit će održan od 12. do 
20. augusta. U devet dana traja-
nja, u Takmičarskom programu 
za igrani film bit će prikazano 
deset filmova, od kojih su šest 
redateljski prvijenci, a ostvarenje 
koje će otvoriti ovaj program je 
film “Kenjac“ Antonija Nuića, bo-
sanskohercegovačkog reditelja sa 
zagrebačkom adresom.

Takmičarski program igra-
nog filma ovogodišnjeg Sarajevo 
Film Festivala ponudit će dvije 
svjetske, četiri međunarodne i če-
tiri regionalne premijere.

Podsjećamo, direkcija SFF-a 
je posljednjih dana već objavila da 
će ove godine u glavnom gradu 

BiH ugostiti i Andreu Arnold, vlasnicu Oskara, koja će pu-
blici u okviru programa Heineken Open Air predstaviti svoj 
film “Akvarij”, koji je premijeru doživio na proteklom Film-
skom festivalu u Cannesu, gdje je osvojio nagradu žirija.

Još jedan od značajnijih gostiju Festivala bit će glumac 
Stellan Skarsgard, ovogodišnji kustos Fondacije Katrin Car-
tlidge, koji će na gala večeri ove fondacije predstaviti ovogo-
dišnju dobitnicu stipendije, Juanitu Wilson. 

Mickey Rourke

:: Mobitel kao prevodilac::
Aplikaciju Mobile Phone Talking Phrasebook trenutno 
je moguće preuzeti na osam jezika...

Sezona je odmora i putovanja u inozemstvo. Ali, to 
lijepo iskustvo može vam pokvariti nepoznavanje 

stranih jezika. Ipak, ne brinite zbog toga jer vaš mobilni 
telefon može pomoći i u takvim prilikama i govoriti umjesto 
vas. 

Za početak, nije vam potreban nikakav napredni apa-
rat, a jedini uvjet koji treba ispuniti je da ima podršku za 
Java (J2ME) platformu i da ima dovoljno memorijskog pro-
stora da se u njemu smjesti softverska aplikacija. Dobra 
vijest je da tu aplikaciju možete besplatno preuzeti s inter-

neta i zatim koristiti koliko želite.

Ova korisna aplikacija nosi naziv Mobile Phone Tal-
king Phrasebook, a izdaje je Coolgorilla. Aplikaciju je mo-
guće preuzeti na osam različitih jezika - francuskom, nje-
mačkom, italijanskom, grčkom, holandskom, japanskom, 
španskom i portugalskom. 

Fajlovi za svaki jezik preuzimaju se posebno, a njihova 
veličina kreće se od 750 do 795 kilobajta. Nađete li se na 
prostoru govornog područja navedenih jezika, jednostavno 
aktivirajte mobilni telefon i pustite ga da odabrane fraze 
govori umjesto vas (uobičajena pitanja u hotelima, restora-
nima, u saobraćaju, muzeju).

Kompanije Yahoo i Microsoft su konačno dogovorile udruživanje in-
ternetskih pretraživača, kako bi mogli biti dostojni konkurenti sve 

jačem Googleu. Iako se o ovome već odavno pričalo, dvije kompanije tek su 
sad uspjele postići sporazum.

Yahoo, koji se posljednjih godina bori za profit, a samim tim i za opsta-
nak, ovim će potezom sebi osigurati egzistenciju i na taj način što će preuzeti 
nadležnost nad Microsoftovom internetskom prodajom i oglašavanjem.

“Kroz ovaj ugovor pokušat ćemo napraviti što je moguće inovativniji 
pretraživač, obezbijediti prihvatljiviju cijenu oglašivačima i ponuditi korisni-
cima veći izbor nego kompanija koja trenutno dominira tržištem”, rekao je 
ovom prilikom Steve Ballmer iz Microsofta, a prenio BBC.

Yahoo je prethodno bio odbio Microsoftovu ponudu o preuzimanju, ali 
čini se da će sada udruživanje svima dobro doći. I analitičari smatraju da će 
ovaj ugovor unijeti značajne promjene u kompjutersku industriju i označiti 
početak nove ere.

Yahoo i Microsoft se udružili

sportSrbija na krovu 
svijeta

1. KOLO PREMIER LIGE BIH 

Petarda Veleža, pobjeda 
Željezničara u Zenici

Prvog i drugog avgusta odigrane su prve uta-
kmice 1. kola Premier fudbalske lige Bosne i 
Hercegovine. Susret Široki Brijeg - Slavija je 
odgođen. Postignuti su sljedeći rezultati:

Laktaši - Borac  0:2

Leotar - Rudar  1:0

Zvijezda - Zrinjski  2:0

Velež - Travnik  5:0

Čelik - Željezničar  0:1

Olimpik - Modriča  2:2

Sarajevo - Sloboda  1:1

Vaterpolisti Srbije osvojili su titulu prva-
ka svijeta pobjedom nad Španijom na-

kon izvođenja peteraca (14:13), na bazenu “Foro 
Italiko” u Rimu.

Odlučujući gol iz peterca postigao je Milan 
Aleksić, koji je tako donio Srbiji prvo zlato od 
2006. godine, od kada se reprezentacija takmiči 
pod tim imenom. Osvajače zlatne medalje juče 
je na aerodromu dočekalo nekoliko stotina lju-
di koji su zajedno s njima uz trubače proslavili 
uspjeh iz Rima.

Selektor Dejan Udovičić poslije velikog 
uspjeha je rekao:

“Ne živimo u prošlosti, gledamo gde smo 
danas i kakva je budućnost. Ovo je novi, mladi 
tim i pokazao je koliko može. Zaslužili smo da 
pobedimo na ovom izuzetno jakom turniru.”

Selektor je zahvalio navijačima koji su repre-
zentaciju bodrili u Rimu, ali i onima u Srbiji, te 
istakao da su pred vaterpolistima dani slave, ali 
i pozvao na oprez podsjećajući da su glavni cilj 
Olimpijske igre u Londonu 2012. godine.

Pored ovog zlata, Srbija iz Italije nosi tri me-
dalje - plivača Milorada Čavića (zlato i srebro) i 
Nađe Higl (zlato).

ili Novi koncept - Audi A5 Sportback
Iz Audija je pristigla novina, jedan, kako ističu, sasvim novi koncept - Audi A5 Sportback. Model s pet vrata s dugim, 

elegantnim stražnjim krajem objedinjuje najbolje od različitih tipova vozila: emocije i eleganciju modela Coupé, udobnost 
limuzine i praktičnost Avanta. Sportback se pridružuje modelima Coupé i Cabriolet, kao treći član porodice modela A5.

A5 Sportback krase upadljivi dizajn, izuzetna svakodnevna praktičnost, sportski karakter i motori koji su podjednako šted-
ljivi i snažni. Audi, izumitelj modela Avant, postavlja nove trendove u dizajnu s modelom A5 Sportback. Coupé s pet vrata ima 
vrlo elegantne linije i 36 milimetara je niži od modela A4 Sedan s dugim međuosovinskim razmakom, većim tragom kotača 
i četiri vrata bez okvira s tankim 
linijama stakla, što je zasigurno 
istinski simbol sportske elegancije.

Unutrašnjost je prostrana, te 
osigurava udobnost bez premca 
na sva četiri sjedala. Vrata veli-
kog prtljažnog prostora skladno 
su uklopljena u dugi, zašiljeni 
stražnji kraj s plosnatim stražnjim 
nosačima krova dok rub spojlera 
dodatno naglašava taj izgled. Za-
premina prtljažnog prostora od 
480 litara gotovo je jednaka onoj 
kod modela A4 Avant, a povećava 
se na 980 litara preklapanjem stra-
žnjih sjedala.

Dolazak modela Audi A5 
Sportback kod Audi distributera 
najavljen je za septembar.

Korejska zamjena za Passat ili Mondeo?
Nakon prvih računarski generisanih fotografija novog limuzin-

skog modela ali i nekoliko pravih fotografija sa testiranja iz 
KIA-e su u javnost “pustili“ i nove renderske snimke svog ambicioznog 
i atraktivnog modela.

Nakon što je KIA VG imala svoju najavu na sajmu automobila u 
Seoulu u aprilu ove godine, i to kao KND-5 konceptni automobil ovaj 
ambiciozni proizvođač je sa novim slikama obznanio u kojem smjeru 
teče daljni razvoj njihovog modela koji ima namjeru pomrsiti račune 
ustaljenim zvijezdama kao što su VW Passat, Ford Mondeo ili Renault 
Laguna.

Sudeći prema izgledu kojeg se može u dobroj mjeri naslutiti za-
hvaljujući vrlo preciznim, opet računarski stvorenim, slikama u KIA-i 

su vrlo ozbiljno pristupili oblikovanju modela koji za sada nosi oznaku VG. Velika i dominantna maska na prednjem dijelu, 
u obliku slova H uz širok odbojnik i agresivno oblikovana prednja svjetla ističu pripadnost klasi ali i ozbiljnost i dorečenost 
koja je ne tako davno bila bolna tačka KIA-inim modelima. Za pohvalu je i ukupna silueta koja u potpunosti dolikuje limu-
zini ovog ranga, a koja uz eleganciju otkriva da neće nedostajati ni prostora u unutrašnjosti.

Zanimljivo je i to da pored osnovne verzije koja će imati konvencionalni pogon na prednje točkove postoje najave da bi 
ubrzo nakon predstavljanja u prodaju mogla biti uključena i verzija sa pogonom na sve točkove.

U svakom slučaju nakon velikih iskoraka koje je KIA napravila u kompaktnoj klasi sa modelima Cee’d i Pro Cee’d jasno 
je da namjeravaju isto napraviti i u klasi poslovno-porodičnih limuzina, a ako se može suditi prema prvim detaljima uložili 
su sasvim dovoljnu količinu truda i umijeća da im se na isti način isplati kao što je to slučaj sa Cee’d-om.

TEHNOLOGIJA

To je nama naša NASA dala...
Zahvaljući tehnologiji 
Američke svemirske 
agencije (NASA) 
Nil Armstrong je na 
površini Mjeseca 
20. jula 1969. godine 
napravio “mali korak 
za čovjeka, a veliki za 
čovječanstvo”. Šta su 
Zemljanima donijela 
ta istraživanja?

Danas, 40 godina 
kasnije, proi-

zvodi NASA-e su se iz 
svemira “spustili” na Ze-
mlju gdje ih ljudi koriste 
svakodnevno, od hrane za 
bebe do kupaćih kostima, 
izrađenih ili modifikova-
nih u skladu sa dometima 
aeronautičkih istraživanja.

Na napredak ostva-
ren zahvaljujući istraživa-
njima koja su astronaute 
odvela na Mjesec, ukazao 
je nedavno i američki predsjednik Barak Obama. On je poseb-
no istakao da su iz programa Apolo nastale tehnologije koje 
unapređuju proces dijalize, kao i one za prečišćavanje vode, 
tu su i senzori koji otkrivaju opasne gasove, materijali za 
gradnju koji štede energiju, ali i vlakna otporna na vatru.

Temelje GPS sistema položila NASA

Ogromne investicije u nauku, tehnologiju i istraživanja 
iz tog doba za rezultat su imale “rijeku” kreativnosti čije se 
dobrobiti ne mogu izmjeriti. U obilju onoga što je u svakod-
nevnoj upotrebi, a u vezi je sa svemirskim programom, jesu i 
globalne komunikacije i GPS sistemi. Naime, upravo NASA je 
razvila male, lagane kompjuterske sisteme za svemirske letje-
lice i usmjerila je tehnologiju u pravcu razvoja komunikacija.

Mada danas postoji mnogo komercijalnih satelita, eksper-
ti kažu da naš globalni komunikacijski sistem, odnosno GPS, 
ne bi postojao bez rada i podrške NASA. Bez NASA teško da 
bi bilo i hrane za bebe ili obogaćene “bebi formule”.

“Hrana za bebe” iz Nasine laboratorije

Naime, Agencija je početkom osamdesetih eksperimenti-
sala sa algama ispitujući da li bi mogle da se koriste na dugim 
svemirskim letovima da putnicima obezbjede hranu, kiseonik 

ili možda pomognu kod 
odlaganja otpada.

Naučnici su utvrdili 
da alge sadrže supstance 
koje su prije toga nađene 
samo u majčinom mlijeku 
i korporacija MartekBios-
ciences 1985. je na osnovu 
tih saznanja napravila nu-
tritivne dodatke koji ima-
ju iste masne kiseline kao 
majčino mlijeko. Ta “bebi 
formula” sada se nalazi u 
više od 100 prehrambenih 
artikala i pića, kao i u 99 
odsto bebi hrane koja se 
prodaje u SAD.

Zahvaljujući Apolu 
dobili smo i smrznutu de-
hidriranu hranu. NASA 
nije otkrila taj proces, ali 
je pronašla načine da bolje 
zaštiti hranu i njene sa-
stojke. Agencija i njen rad 
omogućili su i sportistima 
da postižu bolje rezultate 

- brojni materijali koji se danas koriste za sportsku opremu 
imaju veze sa NASA.

Kupaći kostimi za “vanzemaljske” rekorde

Britanski Speedo obratio se Svemirskoj agenciji za pomoć 
kada je dizajnirao 
kupaće kostime 
koji smanjuju tre-
nje. Od 25 svjet-
skih rekorda u 
plivanju na Olim-
pijadi u Pekingu 
prošle godine - 23 
su postigli plivači 
koji su nosili LZR 
rejser kupaće ko-
stime.

U vezi sa 
svemirom su i 
brojni aparati i 
mašine bez ka-
blova. Black & 
Decker je napra-
vio alate bez ka-

Astronaut John Young na površini Mjeseca



37WWW.EUROPAMAGAZINE.INFOAVGUST 2009

nauka

1-888-223-8354

CALL NOW and Receive a  
FREE Wireless Remote Control 

with PANIC BUTTON!

Home Security 
System!              

At no cost to you for parts and activation with only a 
$99 installation fee and the purchase of  alarm 

monitoring services.  Terms & Conditions below. $850 
Value!

Mon-Fri 9am - 10pm - Sat 9am-7pm - Sun 11am - 6pm EST

FREE

$99.00 Customer Installation Charge.  36-Month Monitoring Agreement required at $35.99 per month ($1,295.64). Form of  payment must be by credit card or electronic charge to your checking or savings account.  
Offer applies to homeowners only.  Local permit fees may be required.  Satisfactory credit history required.  Certain restrictions may apply.  Offer valid for new ADT Authorized Dealer customers only and not on 
purchases from ADT Security Services, Inc.  Other rate plans available.  Cannot be combined with any other offer. Licenses:  AL-08-1104, AZ-ROC217517, CA-ACO6320, CO-110357041, CT-ELC.0193944-L5, DE:  07-
212, FL- EC13003401 GA-LVA205157, ID:PS070009, IL-128-000169, IN-124-001506, KY-City of  Louisville: 4836, LA-F1082, MD: 30339155,107-1375, MN- TS01807, MO-5870395,City of  St. Louis LC7017450,CC354, 
MS-15007958, NC- 25310-SP-LV, NE-14451, NM-353366, NV-68518, NY-Licensed by the N.Y.S. Department of  State UID# 12000286451, OH-Reg #AC86, OK-1048, OR- 170997 PA-3186237,RI-3428, SC- BFS.11674 BAQ, 
TN- C-1164, TX-B13734, UT-6422596-6501, VA-115120, VT-ES-2382 WA- 602 588 694/PROTEYH934RS, WI- City of  Milwaukee M-0001599, WV- WV042433.  

Features 
Two-Way 
voice!

Ad provided by MediaBids.com. 1-866-236-2259.

Divovski skok za čovječanstvo
Tog 20. jula 1969., u 16.18 sati po istočnoameričkom vremenu, isprekidani glas Neila Arm-
stronga, zapovjednika misije Apollo 11, objavio je ushićenoj publici na Zemlji: “Houston, ov-
dje Baza Mir. Eagle je sletio”, uz erupciju oduševljenja u kontroli misije.
Improvizirajući i ručno upravljajući lunarnim modulom Eagle, Armstrong ga je spustio u po-
dručju nazvanom More mira, izbjegavajući brojno stijenje. U zadnjim sekundama spuštanja, 
kompjutor Eaglea oglasio je alarm koji se kasnije pokazao greškom, a kada je letjelica sletjela, 
ostalo je goriva za samo 30 sekundi leta, navodi američka svemirska agencija NASA.
Armstrong je poslije priznao da ga je najviše brinulo spuštanje zbog “golemih nepoznanica i 
hiljadu stvari na koje je trebalo paziti”. Nedugo zatim, Armstrong je postao prvi čovjek koji je 
stupio na drugo svemirsko tijelo. Spustivši se ljestvama iz kabine modula, zakoračio je u sivu 
prašinu Mjeseca uz glasovitu rečenicu:
“Ovo je mali korak za čovjeka, ali divovski skok za čovječanstvo”.
Uskoro mu se pridružio Edwin “Buzz” Aldrin, opisavši mjesečevu površinu kao “veličan-
stvenu pustoš”. Armstrog i Aldrin dva i pol su sata istraživali mjesečevu površinu, prikupljali 
uzorke i uzimali fotografije. Iza sebe su ostavili američku zastavu, spomen na poginulu posa-
du Apolla 1, te spomen ploču na jednoj od nogu donjeg stadija Eaglea, s tekstom:
“Ovdje su ljudi s planeta Zemlje prvi put nogom stupili na Mjesec. Jula 1969. A.D. Došli smo u 
miru ispred cijelog čovječanstva”.
Dvojica astronauta potom su uzletjela s gornjim stadijem Eaglea i spojili se zapovjednim mo-
dulom Columbia, u kojem je treći član posade Apolla 11 Michael Collins kružio u orbiti oko 
Mjeseca. U Tihi ocean kod Havaja spustili su se 24. jula, ispunivši obećanje predsjednika 
Johna F. Kennedya iz 1962. da će čovjek do kraja tog desetljeća stupiti na Mjesec.

blova sam ali ih je kasnije 
pravio za NASA. Prvi put je 
bušilica bez kabla korišćena 
na Mjesecu 1971. da izbuši 
rupe za monitore za pra-
ćenje temperature, kao i za 
uklanjanje stijena.

“Lažnjaci” iz svemira

Ali, ima i proizvoda koji 
se vezuju za NASA, a u stva-
ri nisu njeno otkriće. Reč je o 
tangu, teflonu i velkru. Tang 
je napitak sa ukusom pomo-
randže koji je razvio General 
Foods 1957. i koji je već 1959. 
bio na policama samoposlu-
ga. U svemirske vode ušao 
je 1962. jer je bio na meniju 
astronauta Džona Glena u 
orbiti.  

NASA je nepravedno 
pronijela i slavu teflona, ma-
terijala koji je 1938. razvio 
DuPont, a koji je poslije kori-
šćen na letjelicama. Slično je 
i sa velkrom, koji se koristio 
da drži opremu da ne lebdi 
po svemirskom brodu. Vel-
kro su još četrdesetih godina 
prošlog vijeka otkrili u Švaj-
carskoj.

Za većinu nas dođe vrijeme u životu kada 
izlapi želja za zabavom i raznim igricama 

u ljubavi i dođe vrijeme kada nas uhvati velika 
želja za nečim mnogo značajnijim i dugotrajni-
jim. Tada, naiđe on, koji se čini vrijedan te ek-
skluzivne pažnje i sjaja u očima. I tako se nađeš 
u dubokim, dugosatnim razgovorima o životu, 
prošlosti, budućnosti i iskrenosti. Čini ti se da je 
on taj kojeg si čekala već dugo vremena i želja 
ti ga je zadržati za sebe. A on, kao da osjeća tu 
tvoju odanost ovom novom početku i priča ti o 
istini koju imate, o vašoj interesantnoj povezano-
sti i kako je u vezi navažnija iskrenost. 

Dok je moja drugarica Alma već mjesecima 
razgovarala sa Enisom i osjećala svu tu žudnju 
koja čovjeka spopadne kada vam se neko istin-
ski dopada, Enis je jednog dana odlučio promi-
jeniti svoj status na Facebook-u sa “single-sa-
mac” na “in-relationship-u vezi”. Sva uzbuđena 
zbog toga otkrića Alma nas je častila tu noć, jer 
je bila uvjerena da je Enis ovim gestom ozna-

čio početak njihove ozbiljne veze. No, sutradan 
me zove sva rasplakana i odlučna da više nika-
da ne bude odana samo jednome muškarcu. 
Kaže, Enis je u relaciji sa drugom djevojkom, a sa 
njom je čisto prijateljski razgovarao.

Da li je Enis ovdje napravio grešku ili je jed-
nostavno vrijeme za nečim značajnijim uhva-
tilo samo Almu ali ne i njega? Zašto pričati o 
iskrenosti i trošiti dragocjeno vrijeme koje svima 
manjka, a ne živiti takvim životom?

Ako nismo istinski i u potpunosti iskreni u vezi 
u kojoj smo, bilo kakva veza to bila, to znači da 
uopšte nismo sigurni o toj vezi i povjerenje ne 
postoji. Ta veza je onda veoma krhka i završit će 
se ubrzo iz bilo kojeg razloga. Ne možemo imati 
iskrene i autentične veze ako i sami nismo iskreni 
i autentični.

Meliha Kapetanović 
Meliha-Kapetanovic@Hotmail.com

SAVJETI

Iskrenost???

Osobe koje su u djetinjstvu konzumirale veće koli-
čine mlijeka i mliječnih proizvoda imaju veću oče-

kivanu životnu dob, tvrde britanski i australski naučnici.

U istraživanju čije je rezultate objavio časopis Heart 
učestvovalo je 4.374 osoba rođenih 30-ih godina prošlog 
vijeka. Pokazalo se kako ispitanici s najvećim unosom mli-
jeka i mliječnih proizvoda imaju stopu smrtnosti koja je za 
četvrtinu manja od one zabilježene kod ostalih učesnika 
istraživanja, pišu istraživači sa sveučilišta u Bristolu i Qu-
eenslandu.

Rezultati studije sugerišu kako dnevni unos najma-
nje 400 miligrama kalcija (količine prisutne u oko 3 deci-
litra mlijeka) može rizik od smrti prouzročene moždanim 
udarom smanjiti za 60%. Istraživači napominju kako je već 
poznato da kalcij ima pozitivan uticaje na kontrolu krvnog 
tlaka, te da produženi povišeni krvni tlak povećava rizik za 
moždani udar.

Uz to, konzumacija mlijeka i mliječnih proizvoda je 
povezana s prisutnošću hormona po imenu IGF-1, čija je 
povišena koncentracija uključena u smanjenje rizika za za-
tajenje srca.

MODA

Pravila koja 
možete prekršiti

Postoje neka modna pravila koje je 
pregazilo vrijeme i koje mirne duše 

možete prekršiti.
Mala crna haljina nije samo za koktele i 

večernje svečanosti. Obucite je, uz ravne ci-
pele, najbolje uz baletanke u istoj pastelnoj 
boji, na posao, na primjer.

Tašna i obuća ne moraju biti iste boje i 
od istog materijala. Zapravo, bitno je samo 
da budu u istom stilu. Haljine do poda nisu 
samo za visoke. Slobodno ih nosite tokom 
dana, u šetnji, na ručku, čak i na plaži.

I čizme nisu samo za zimu, snijeg i kišu. 
Platnene, od velura, heklane, od jeansa, od-
lično izgledaju uz šortseve, bermude i krat-
ke suknjice.

ISHRANA

Pijte mlijeko za duži život

ZDRAVLJE

Solarij uzrokuje 
karcinom

Međunarodna agencija je nakon dugogodišnjeg 
istraživanja javnost upozorila kako je solarij 

karcenogen i kako treba uvesti zabranu na njegovo ko-
rištenje.

Zračenja kojima se koža izlaže u solariju puno je 
opasnije nego što se ranije smatralo, a Međunarodna 
agencija za istraživanje karcinoma objavila je kako je 
sunčanje u solariju po štetnosti u rangu s cigaretama. 
Javnost je upozorena kako se takvo sunčanje može us-
poredili s otrovima poput arsena. Izlaganje ultraljubi-
častim zrakama može izazvati i karcinom očiju pa bi 
ga trebalo proglasiti kancerogenim za čovjeka. Najveći 
rizik za oboljenje od melanoma kože imaju mala djeca i 
ljudi mlađi od 30 godina.

S druge strane, proizvođači solarija govore kako se 
radi o manipulaciji javnosti i kako izjave nisu istinite.

Kusturica dao 
glavnu ulogu 

Džoniju Depu
Džoni Dep će definitivno igrati 

Panča Vilju u filmu „Sedam prija-
telja Panča Vilje i žena sa šest prstiju”, 
a njegova partnerka biće Salma Hajek 
- ekskluzivno za „Blic” kaže Emir Ku-
sturica nakon povratka iz Sen Tropea, 
gdje je bio gost u kući Džonija Depa i 
Vanese Paradi.

- Džonija i mene vezuje staro prijatelj-
stvo. Sjedili smo kod njega na imanju, 
dugo pričali, obnavljali zajednička sje-
ćanja… Ponio sam mu scenario koji je 
napisao Gordan Mihić, a Džoni je re-
kao da želi da igra u mom filmu i bez 
čitanja scenarija - priča Emir. 

Dep i Kusturica su već radili zajedno 
na filmu „Arizona dream” i tom prili-
kom su se toliko sprijateljili da je slav-
ni glumac kasnije izjavljivao da nema 
šta ne bi učinio za Emira koga izuzet-
no cijeni i kao umjetnika i kao čovjeka. 
Od našeg reditelja naučio je mnogo 
srpskih riječi i nekoliko sočnih psovki 
koje, kažu, često upotrebljava. 

Na pitanje koliko košta angažovati 
jednog Džonija Depa za film, Kustu-
rica kaže: 

- On je kralj Holivuda. Trenutno je 
najskuplji glumac. A to „koliko neko 
košta” je karakteristično pitanje u na-
šem narodu. Treba pitati koliko novca 
Dep može da mobiliše. On igra i za 20 
miliona dolara, ali i za milion. Karije-
ru je i napravio radeći sa rediteljima 
koje voli, vjerujući u film kao umjet-
nost. Tek mnogo kasnije došli su „Pi-
rati sa Kariba” - priča Emir, piše Blic.

Čuveni reditelj tvrdi da je jedan od 
razloga ogromnog Depovog uspjeha i 
taj što je uporedo sa velikim komerci-
jalnim filmovima snimao i umjetničke 
poput „Mrtav čovjek” Džima Džar-
muša. 

- Samo zato što se nije patentirao, vre-
menom je postao i najkomercijalniji. 
Dep ima nevjerovatan šarm i fatalnu 
privlačnost - ističe Kusturica.

ESMA REDŽEPOVA

Borat Esmi 
platio 26.000 
eura odštete

Nakon što se pjesma “Čaje šukarije” 
u izvođenju kraljice romske muzi-

ke, Esme Redžepove, pojavila u filmu 
britanskog glumca Sache Barona Cohe-
na “Borat”, slučaj se našao na sudu.

Naime, Britanac koji je utjelovio lik Bo-
rata u istoimenom filmu, dobio je odo-
brenje producentske kuće Makedonke 
da koristi spornu pjesmu, ali niko nije 
obavijestio samu pjevačicu.

Esma je, kako javljaju srbijanski medi-
ji, od “Borata” još 2006. godine tražila 
800.000 eura, ali nakon što se ispostavilo 
da je sve urađeno legalno, Esmi je ispla-
ćeno 26.000 eura.

Redžepovu je naljutilo što iz holandske 
producentske kuće, za koju je radila, 
nisu ni pročitali scenario, te je u filmu 
pjesma puštena u dijelu koji ismijava 
Rome, Jevreje i Amerikance. Stoga je sa-
radnju s tom ekipom prekinula.

HALID BEŠLIĆ

Važna je 
ljudska širina
Legendarni Halid gotovo da se pot-

puno oporavio od teške automobil-
ske nesreće. Barem ako je suditi po neis-
crpnom humoru koji prosipa oko sebe i 
vječitoj volji za životom, ljubavlju i svim 
onim stvarima koji život čine ljepšim.

“Nakon smrti Davorina, Sarajevo defi-
nitivno nije isto,a sada kada sam, nakon 
saobraćajne nesreće, ostao bez oka, re-
kao bi mi u svom stilu: ‘Halide, jarane 
moj, dođi da ti i ja nešto razgovaramo 
nasamo u tri oka’... A znate li šta bih ja 
tada učinio? Nasmijao bih se svom dra-
gom Davorinu, zagrlio bih ga i onda bi-
smo nešto skupa zapjevali. I ja se volim 
zezati na svoj račun, volim se inače ze-
zati, a nema pravog zezanja ako je samo 
na tuđi račun. E, zafrkavati samo drugo-
ga, a ne i sebe, to nije pravi posao. Neki 
zato kažu da tako mi Bosanci podcjenju-
jemo sami sebe, da se sami sebi rugamo, 
a ja mislim suprotno, da to pokazuje 
našu, kako bismo u Bosni rekli – ljudsku 
širinu!”, kaže Halid Bešlić.

Na pitanje kako gleda na sve češće napa-
de na narodnjake Halid objašnjava: 

“Ja nisam nikad bio turbo folk pjevač, 
moje pjesme jesu narodne, ali imaju 
dušu, nose u sebi, kako je jednom neko 
rekao, romantiku koja ispunjava ljude. 
Zvali su me i atipičnim narodnjakom, 
pjevačem koji pjeva nešto između na-
rodne i zabavne muzike. Ja sam na-
rodnjak koji pjeva pjesme svoga bo-
sanskoga podneblja, pjesme u kojima 
prevladava ljubav. Oni koji nas napada-
ju, a to uglavnom dolazi od nekih koji 
za sebe kažu da pjevaju zabavnu mu-
ziku, moram poručiti da nije problem 
u nama, nego u njima. Nekad je dobro, 
bolje rečeno odlično išlo rokerima, oni-
ma koji pjevaju zabavnu muziku i nama 
narodnjacima. Jedni drugima nismo bili 
konkurencija. Danas se mi i dalje sluša-
mo. Mislim da je u pitanju kvaliteta, a ne 
nekakvo ludilo za narodnjacima. Bijelo 
dugme se okupilo i punilo sve stadione 
gdje su se pojavljivali. Zašto? Zato što su 
kvaliteta! Svugdje onaj ko vrijedi, puni 
dvorane, stadione... Bez obzira je li roker 
ili narodnjak...

ŠEMSA SULJAKOVIĆ

Nisam fan 
narodnjaka

Legendarna folk pjevačica Šemsa Su-
ljaković poslije trideset godina kari-

jere priznaje da privatno nije veliki fan 
narodne muzike. „Sviđaju mi se Saša 
Kapor i Darko Lazić iz novih „Zvezda 
Granda”. Zašto ne bih snimila duet sa 
Kaporom ili Lazićem, čak i ako bi to bilo 
u modernijem aranžmanu?! Inače, kod 
kuće uopšte ne slušam narodnjake. Za-
pravo, samo ih preslušam da vidim šta 
rade kolege. Slušam Bočelija, uz njegove 
pjesme lagano odmaram živce. Volim i 
Hulija Iglesijasa, uz čije pjesme svako ju-
tro pijem kafu”.

“Ljudi me još zovu 
Phoebe”

Bivša zvijezda serije “Prijatelji” (“Friends”) Lisa 
Kudrow priznala je da je ljudi na ulici još uvijek 
zovu Phoebe pet godina nakon što se serija prestala 
prikazivati.

Glumica, koja je glumila maserku Phoebe Buf-
fay od 1994. do 2004. godine, izjavila je za The Daily 
Telegraph da je naučila da se nosi sa nepoznatim lju-
dima koji je povezuju sa ulogom u kultnoj seriji.

“Ljudi me još uvijek zovu Phoebe i žele sa 
mnom pričati na ulici. ‘Prijatelji’ su ovdje u Americi i 
dalje popularni”, izjavila je glumica.

Kudrow ćete moći ponovo gledati u filmu Ban-
dslam, koji izlazi 14. augusta. 

Michael Jackson ‘umirao’ 
tri puta u dvije godine

Kako izvještaji govore Jackson je “umro” tri 
puta u posljednjih 18 mjeseci prije nego je preminuo 
25. juna.

Legendarni Kralj popa je navodno oživljavan u 
tri različite prilike nakon što mu je srce prestalo ku-
cati kao posljedica komplikacija sa lijekovima.

“Znam za najmanje tri slučaja u posljednjih 
godinu i po kada je Michael doslovno umirao prije 
nego su ga doktori ili tjelohranitelji uspjeli oživjeti”, 
rekao je dobro obaviješteni izvor časopisu National 
Enquirer.

On je dodao da je čuo za barem dva slučaja to-
kom 2008. godine i oba su bila povezana sa propisa-
nim lijekovima. Jednom su mu ispumpavali stomak, 
a drugi put su ga oživljavali masažom srca naveo je 
izvor.

Pjevač je osjećaj umiranja opisao kao vrlo uz-
budljiv.

“Jednom prilikom, nakon što su doktori uspjeli 
da ga probude, Michael je rekao da je umro i otišao 
u raj. I da se tamo osjećao dobro. On je rekao da je 
to što je vidio kako stvari izgledaju na drugoj strani 
pa se vratio na Zemlju najbolje iskustvo u njegovom 
životu”, dodao je neimenovani izvor.

Kako je on potvrdio, još jednom ove godine je 
Michaelovo srce prestalo kucati.

Prema posljednjim informacijama Agencija za 
borbu protiv narkotika pretražile su kuću Michaelo-
vog doktora Conrada Murrayja u Las Vegasu.

Umrla Tarzanova Džejn

Američka glumica Brenda Džojs koja je u pet fil-
mova o Tarzanu igrala Džejn, umrla je u 93. godini. 
Glumica je deceniju bolovala od demencije , a umrla 
je 4. jula od upale pluća u staračkom domu u Santa 
Monici. Brenda Džojs lik Džejn igrala je u filmovima 
o Tarzanu u kojima su joj partneri bili prvo Džoni 
Vajsmiler, a potom Leks Barker.

Travolta se povukao i 
udebljao

Krajem 70-ih bio je jedan od najvećih seks sim-
bola na svijetu, međutim, Džon Travolta (John 
Travolta) danas bi teško ponovio ijedan pokret iz 
“Groznice subotnje večeri” jer je zbog težine postao 
gotovo neprepoznatljiv. 

Glumca su fotografi uhvatili prošle sedmice u 
jednoj od rijetkih šetnji Majamijem. Zakamufliran u 
crni kačket i crnu široku majicu, Travolta ipak nije 
mogao sakriti svoju pozamašnu pojavu.

Travolta se uglavnom povukao iz javnog života 
i osamio nakon smrti svog 16-godišnjeg sina Džeta 
(Jett), koji je umro u januaru od posljedica epileptič-
nog napada na odmoru na Bahamima.

Mahatma Gandhi  (1869 - 1948)

Mi trebamo postati promjena koju oče-
kujemo da vidimo u svijetu.

Honore de Balzac  (1799 - 1850)

Ako čovjek zaroni do dna užitka, iznijet 
će odande više šljunka nego bisera.

Fjodor Mihajlovič Dostojevski   
(1821 - 1881)

Glupan koji je postao svjestan da je glu-
pan nije više glupan.

Leonardo da Vinci  (1799 - 1850)

Ko ne kažnjava zlo, taj zapovijeda da se 
ono čini.

Ivan Mažuranić  (1814 - 1890)

Tko je nepravedan u kući svojoj, prirodno 
je, da mu se izvan kuće ne vjeruje ništa.

Johann Wolfgang von Goethe   
(1749 - 1832)

Nesreća oblikuje čovjeka i prisiljava ga da 
upozna samoga sebe.

Mala riznica velikih misli

ho
ro

op

OVAN (21.03 - 20.04)
Ljubav: Okolnosti koje mogu utjecati na vaš privatni 
život, ići će vam na ruku, a vedar osmijeh neće vam 
silaziti s lica. Zdravlje: Još će vas mučiti oslabljeni 
imunitet, dok će problemi s probavom jenjavati.
BIK (21.04 - 20.05)
Ljubav: Malo manje nježnosti, pokoja prolazna ner-
voza i neprimjereni pogled bit će dovoljni da smanje 
vaše ljubavne apetite.
Zdravlje: Problemi sa glavoboljom.
BLIZANCI (21.05 - 20.06)
Ljubav: Dobri privatni odnosi bit će vam utočište 
pred drugim nedaćama koje vam život donosi. Sam-
ci će postati pravi laskavci, time će privući osobe 
suprotnog spola. Zdravlje: Bit ćete u odličnoj formi.
RAK (21.06 - 20.07)
Ljubav: Veze su se obnovile, a sad se odnosi učvr-
šćuju. Samo nadograđujte ono što ste tako lijepo 
započeli
Zdravlje: Problemi s pritiskom.

DJEVICA (22.08 - 22.09)
Ljubav: Pažljivo pratite drugu stranu i uskladite svo-
je impulse. Pred vama je svakako uzbudljiva sedmi-
ca u privatnim odnosima.
Zdravlje: Bit ćete nervozni.

ŠKORPIJA (23.10 - 22.11)
Ljubav: Manji problemi u ljubavi neće uzdrmati vašu 
inače kvalitetnu vezu.
Zdravlje: Problemi s alergijom.

STRIJELAC (23.11 - 20.12)
Ljubav: U ljubavi će ovih dana sigurno doći do po-
boljšanja. Veza bi mogla biti krunisana brakom.
Zdravlje: Jako je važno da se odmarate i činite samo 
ono što vam godi.
JARAC (21.12 - 19.01)
Ljubav: Možda ćete diskretno uvesti neke promjene 
u svoju vezu, bar kad se radi o navikama. Partneru 
će se svidjeti.
Zdravlje: Umanjite stres.
VODOLIJA (20.01 - 18.02)
Ljubav: Nastupit će opće neraspoloženje za ljubav 
za koju ćete od ovih dana imati malo volje
Zdravlje:Bit ćete hronično umorni.

RIBE (19.02 - 20.03)
Ljubav: Trzavice i ozbiljnost koja će prožimati vaš 
odnos s voljenom osobom, činit će vam se kao teško 
breme u ove ljetne dane.
Zdravlje: Bolje ne može!

LAV (21.07 - 21.08)
Ljubav: Venera u vašem znaku učinit će vas vrlo 
privlačnom osobom, a u duši ćete biti izrazito ras-
položeni za romantiku.
Zdravlje: Mučit će vas nesanica.

VAGA (23.09 - 22.10)
Ljubav: Primijetit ćete da se sve više slažete oko 
raznih stvari i kako nesuglasice jenjavaju. Oboje 
postajete otvoreniji jedno prema drugom. Zdravlje: 
Podsvijest će vam biti znatno osjetljivija nego inače.



WWW.EUROPAMAGAZINE.INFO 43AVGUST 2009

zabava

- govorimo bosanski -

Cilj sudokua je popuniti sva polja 
brojevima od 1 do 9, tako da svaka 
uspravna kolona, svaki vodoravni red 
i svaki 3x3 kvadrat sadrži svaki broj 
od 1 do 9. To je to - nema matemati-
ke, samo logika.

Rješenje ove križaljke ćemo objaviti u 
sljedećem broju. Ovo je rješenje kri-
žaljke iz prošlog broja:

PRETPLATA
Ako ste zainteresovani da Vaš omiljeni magazin svaki mjesec dobijate na kućnu adresu, 
popunite kupon za pretplatu sa ove stranice i pošaljite ga na adresu redakcije:
Europa Magazine (pretplata), P.O. Box 867, Lawrenceville, GA 30046-0867
E-mail: redakcija@europamagazine.info. Telefon: 678.985.0592.

KUPON ZA PRETPLATU
12 MJESECI - $48.00

IME I PREZIME: __________________________ TELEFON: ______-______-________

ADRESA: ______________________________________________________________

GRAD, DRŽAVA, ZIP: ____________________________________________________

BROJ KREDITNE KARTICE: ________________________________________________

ISTIČE: _____/________    POTPIS: ________________________________________

E-mail: redakcija@europamagazine.info ● Tel: 678.985.0592
Europa Magazine (pretplata) ● P.O. Box 867 ● Lawrenceville, GA 30046-0867

NAČIN PLAĆANJA: [  ]  ČEK ILI MONEY ORDER 
                           [  ]  VISA ILI MASTER CARD

Dvije krave

SOCIJALIZAM:
Imaš dvije krave i jednu daš susjedu.

KOMUNIZAM:
Imaš dvije krave. Vlada ti uzme obje i da ti 
malo mlijeka.

FAŠIZAM:
Imaš dvije krave. Vlada ti uzme obje i 
strijelja te.

TRADICIONALNI KAPITALIZAM:
Imaš dvije krave. Prodaš jednu i kupiš bika.
Tvoje stado se množi i prihodi rastu.
Prodaš ih sve i planiraš mirovinu s 
velikom zaradom, ali u međuvremenu 
pukneš na berzi radi intervencije ICTUC 
(International Cow Trade Unlimited
Corporation).

AMERIČKA KORPORACIJA:
Imaš dvije krave. Prodaš jednu i tjeraš 
drugu da proizvodi mlijeko kao četiri 

krave.
Kasnije zaposliš stručnjaka da ti ispita 
zašto je krava krepala.

FRANCUSKA KORPORACIJA:
Imaš dvije krave. Stupiš u štrajk zato što 
hoćeš tri krave.

JAPANSKA KORPORACIJA:
Imaš dvije krave. Redizajniraš ih da budu 
veličine desetog dijela obične krave 
i da daju dvadeset puta više mlijeka. 
Onda napraviš lukavi crtić koji nazoveš 
KRAVOMON i reklamiraš ih po cijelom 
svijetu.

NJEMAČKA KORPORACIJA:
Imaš dvije krave. Prepraviš ih tako da žive 
sto godina, jedu jednom mjesečno i same 
sebe muzu.

vicevi
PTIČURINA?! BAŠ SI 
NEOBRAZOVANA! TO 

JE PAUN!

UVIJEK ME RUŽIŠ ŠTO TI NE 
DONESEM NEŠTO LIJEPO I 
NEOBIČNO! SAD... GLEDAJ!

ŠTA TU IMA DA 
MI SE SVIĐA! 

PTIČURINA K'O 
PTIČURINA!

I TO MI JE NEKI POKLON! 
ZNAŠ LI TI KOLIKO ĆE MI 
VREMENA TREBATI DA JE 
OČERUPAM I STAVIM U 

LONAC?

KAKO TI SE OVO 
SVIĐA?

DRAGA, VRATIO 
SAM SE!

JEDVA ČEKAM DA 
ME HELGA PITA ŠTA 
SAM JOJ DONIJEO 

S PUTA!

HAJDE POKAŽI SE 
U SVOJ SVOJOJ 

LJEPOTI!

ŠTA SI MI 
DONIJEO?

DOBRO GA POGLEDAJ! DA LI 
SI IKADA VIDJELA TAKVU 

LJEPOTU?

KUPON ZA BESPLATNE MALE OGLASE
DO 20 RIJEČI

 Tekst oglasa (popunite čitko štampanim slovima):

______________________________________________________________

______________________________________________________________

______________________________________________________________

 Dužina trajanja oglasa (zaokružiti): 1 MJESEC - 2 MJESECA - 3 MJESECA - __________

Europa Magazine (mali oglasi) ● P.O. Box 867 ● Lawrenceville, GA 30046
E-mail: redakcija@europamagazine.info ● Tel: 678.985.0592

(struja, voda, gas, kablovska TV 
uračunati u cijenu). 
Tel: 678-377-8698
Čuvala bih jedno ili dvoje djece u 
svojoj kući u Jacksonville-u.  
Tel: 904-727-7062
Imam par godina iskustva 
sa djecom raznih uzrasta. 
Čuvanje djece veoma povoljno, 
Lawrenceville, GA.  
Tel: 678-908-7514
Telefonska kompanija traži radnicu 
sa znanjem bosanskog jezika. 
Pozicija customer service, dobri 
uslovi zarade i beneficije. Radno 
vrijeme od ponedeljka do petka. 
Tel. 770-569-1213

Ja se zovem Šime Glavan i imam 
65 god. Tražim žensku osobu od 
35 do 55 god. koja bi želila dobrog 
muža i lijep život. Adresa:  
128 Brian Cir, Antioch, TN 37013. 
Tel: kuća 615-331-7975,  
mob. 615-554-4713
Tražim ozbiljnu i iskrenu osobu 
radi druženja. Imam 46 godina, 
ostavljena. Tel: 1-515-226-7912
Slobodna i bez obaveza, 54 godine, 
želim upoznati slobodnog muškarca 
radi poznanstva i mogućeg braka. 
Volim iskrenost. Kontakt putem 
Europa Magazina. Šifra “iskrenost”

Prodajem pekaru i restoran, 
Jacksonville, Florida.  
Tel: 1-904-333-0466
Prodajem kuću u Crikvenici 100m2, 
3 sobe, kuhinja, 2 kupatila, 
terasa, pogled na more, garaža-
parkiralište, 44m2 okućnice. Tel: 
+385 (99) 673-6158 (Matković) 
Prodajem dvosoban stan u 
Sarajevu, Dobrinja II 54m2.  
Tel: 1-425-673-1642
Prodajem dvoiposoban stan u 
Sarajevu 65m2 ili mijenjam za 
Banja Luku. Tel: +387 (57) 447-
146 ili +387 (65) 568-111

Mijenjam stan u Tuzli za kamion 
(D60/450 HP) sa prikolicom 
(hladnjaca 53’) u Americi. Stan 
je 46m2, prizemlje, centralno 
(vrijednost $45,000).  
E-mail: ziozion@gmail.com
Izdajem ili prodajem 
2sobe/2kupatila stan u Decatur-u, 
GA 30033. Vrlo povoljno lokacija, 
bus prevoz blizu.  
Tel: 718-688-9695 
Izdajem sobu za samce. Cijena 
povoljna. Sve informacije možete 
dobiti na tel: 678-630-8126
Izdajem dvosoban stan u 
Lawrenceville, cijena $800.00 

Prodajem kuću u Zenici (Janjac), 
odmah useljiva 1/1 vlasništvo. 
Površina placa 1352m2. Cijena po 
dogovoru. Tel: 336-454-4281
Prodajem plac na Vlašiću 600m2. 
Tel: 469-278-0576,  
u BiH tel: +387 (32) 655-509 ili 
+387 (61) 785-366
Kuća u Prijedoru (Donja Puharska) 
na prodaju. Odmah useljiva. 
1/1 vlasništvo-dulum zemlje 
sveukupno. Cijena 70.000 KM.  
Tel: 515-252-6061 ili  
samko25@peoplepc.com
Prodajem dvosoban stan 63m2 u 
Tuzli “Sjenjak”, ul. I. Mujezinovica, 
II sprat. Tel. +387 (35) 278-050 ili 
mobilni +387 (61) 140-656
Prodajem prikolicu “6*12”CGV 
2009. Nova, registrovana 
$5,000.00. Fatima Burić.  
Tel: 678-768-6235
Prodajem kuću, 3 sobe, 2 
kupatila - keramika, boravak, 
kuhinja, hodnici, garaža za 2 
auta, natkrivena terasa 17x20ft, 
prošireni driveway, ograda visine 
6ft, Charlotte NC.  
Tel: 704-531-3081
Prodajemo prodavnicu i pekaru. 
Longwood, Florida. Tel: 407-462-
8750 ili 407-462-8749

Razno

Prodaja

MALI OGLASI
Europa magazin Vam nudi 
besplatne privatne male oglase 
do 20 riječi. 
Popunite kupon sa ove stranice 
i pošaljite ga na adresu:

Europa Magazine 
(mali oglasi) 
P.O. Box 867 
Lawrenceville, GA 30046

ili na e-mail adresu: 
redakcija@europamagazine.info

